
“Garateren auzia artxibatu arren, bere 

dimisioa eskatu dute feministek
Fran Garate PPko zinegotzi durangarra sexu abusu saiakeragatik salatu eta 
atxilotu zuten. Orain, Bizkaiko Auzitegiak kasua artxibatu du, emakumearen 
errekurtsoa atzera botata. Baina, Plataforma Feministak salaketari sinesga-
rritasuna ematen jarraitzen du. “Kasua artxibatu izanak ez du esan gura era-
soa gertatu ez zenik”, azaldu dute prentsa oharrean.   3

Zornotzan saskibaloia 
arnasten da egunotan, 
eta guk horixe  
genuen helburu” 

Joxe Etxebarria  I  Zornotzako STko presidentea   10

Tangerrera egindako bidaietan ateratako argazkiak eta hiriari buruz 
idatzitako testuak bildu ditu Txelu Angoitiak ‘Tanger dream’ liburuan.   11

Irribarrea  
sendagai  

Ospitalean dauden umeei irribarrea ateratzea dute helburu 
Irrikiklown elkarteko pailazoek. Momentu batez, umeek 
bizi duten egoera ahaztu dezaten saiatzen dira Javi Murua 
durangarra eta Maite Muñoz zaldibartarra. Proiektuagaz 
jarraitzeko, crowfunding kanpaina abiatu dute.    10

Durango  2
40 komertziotan promozio 
bereziak egingo dituzte gaur 

Zornotza  4
Autoen, ziklisten eta oinezkoen 
elkarbizitzaz hausnartuko dute

Berriz  5
Berriztu bigarren eskuko azoka 
egingo dute zapatu goizean

Durangaldea  6
700 erreklamaziotik gora jarri 
dituzte kontsumitzaileek

Aldizkari honek Bizkaiko Foru 
Aldundiaren laguntza jaso du

PEFC ziurtagiria
Produktu hau
kontrolatutako
iturrietako materialez 
egina dago, birziklatua 
da eta Baso Kudeaketa 
Iraunkorraren  
ziurtagiria dauka
www.pefc.es

  DURANGO  Markel Onaindia
Ruper Ordorikaren abesti eza-
gun bat erabili dute Dendak Bai 
elkarteak eta udalak gaurko pro-
mozio egun bereziari lema ipin-
tzeko: Zaindu maite duzun hori, 
zaindu herriko merkataritza. 
Durangoko merkatarien eguna 
izatea gura dute, eta herritarrak 
tokiko merkataritzak duen ga-
rrantziaz kontzientziatzea da 
antolatzaileen helburua. “Du-
rangoko merkataritza guztiona 
da, eta zaindu egin behar dugu”, 
esan zuen Aitziber Irigoras al-
kateak, astelehenean egindako 
aurkezpenean. Komertzio txi-
kiek eskaintzen duten “kalita-
tea, profesionaltasuna eta hur-
biltasuna” nabarmendu zituen. 

Deskontuak, promozioak eta 
zozketak egingo dituzte Duran-
goko 40 bat komertziotan. Gai-
nera, arratsaldean umeentzako 
tailerrak eta musika egongo 
dira Ezkurdin, Madalenan eta 
Andra Marian. Parte hartuko 
duten dendek alfonbra bat edu-
kiko dute sarreran, bereizteko 
asmoz. Bakoitzak bere deskontu 
edo promozioak eskainiko ditu, 

eta, gainera, 500 euro zozkatu-
ko dituzte deskontu-txartelen 
bidez. 

Amaia Munitxa, Amaia Pala-
cio, Asun Lopez, Agurne Azka-
rate eta Alex Palacios egon ziren 

aurkezpenean, merkatarien 
ordezkari lez, alkateagaz bate-
ra. Arentza argazki dendako 

Palaciosen esanetan, “bezeroei 
eskerrak emateko modu bat” ere 
bada gaurko ekimena. Baina, 
herriko komertzioak bizi duen 
egoeraz ohartarazi gura izan zu-
ten. Folderreko Amaia Palacio-

ren arabera, “erosketak egiteko 
ohitura aldatu egin da; gero eta 
gehiago dira Interneteko ata-
rien bidez erosten dutenak”. Ho-
rren ondorioz, zabaltzen diren 
komertzio asko denbora gutxira 
zarratu behar izan direla diote.

Umeentzako tailerrak 
eta musika egongo dira 
Ezkurdin, Madalenan  
eta Andra Marian

Gaurko ekimenean parte hartzeko deia egin zuten prentsaurrekoan.

Komertzio txikien alde, promozio 
egun berezia egingo dute gaur 
‘Zaindu maite duzun hori, zaindu herriko merkataritza’ lema ipini diote

Irigoras: “Durangoko 
merkataritza guztiona  
da, eta zaindu egin  
behar dugu”

Bizikletarte lehiaketa martxan dago, 
mugikortasun jasangarria hedatzeko
Interbentzio artistiko bat lantzea da proposamena, herritarrek hausnartzeko

  DURANGO  M.O.
Bizikletarte lehiaketa martxan 
ipini du Durangoko Udalak, 
mugikortasun jasangarria ar-
tearen bidez sustatzeko helbu-
ruz. Hain zuzen ere, kalean in-
terbentzio artistiko bat lantzea 
proposatzen dute, jendeari mu-
gikortasun jasangarriagaz lotu-
tako kontzeptuak helarazteko. 
Horrela, herritarrek hausnar-
tzea lortu gura dute. Lehiaketan 
izena emateko azken eguna 
abuztuaren 31 izango da, eta 
irailaren 5ean esango dute nork 
irabazi duen. Gero, irailaren 
16tik 22ra bitartean garatuko 
den Mugikortasun Astean era-
kutsiko dute interbentzio artis-
tikoa. 

Proiektua bakarka edo tal-
deka aurkeztu ahal da, eta 700 
euro egongo dira jokoan. Parte 

hartu gura dutenek, durango-
komugikortasunastea@gmail.
com helbide elektronikora idatzi 
behar dute. 

Durangoko Udaleko ordezka-
ri batek, mugikortasun jasanga-
rriaren alorreko arduradun ba-
tek eta gaian aditua den artista 

batek osatuko dute epaimahaia. 
Iaz Oihane Amurrio eta Aitzi-
ber Escudero bilbotarrei eman 
zieten saria, kontrastea oina-
rrian zuen lan bategatik. Aur-
tengoa laugarren edizioa da.

Proiektua bakarka  
edo taldeka aurkeztu  
ahal da, eta 700 euro 
egongo dira jokoan

Mugikortasun jasangarria izango da artelanetarako gaia.

Udal Euskaltegiko udako 
ikastaroak prest daude

  DURANGO  M.O.
Prest daude Durangoko Udal 
Euskaltegiko udako ikasta-
roak, eta inskripzio epea aste-
lehenean hasiko dute, ekaina-
ren 5ean. 16ra arte emango dute 
apuntatzeko aukera.

Besteak beste, B1, B2, C1 eta 
EGA azterketak prestatzeko 
ikastaro trinkoak izango dira 

uztailaren 3tik 13ra eta iraila-
ren 5etik 28ra bitartean garatu-
ko direnak.

80 orduko iraupena edukiko 
dute ikastaroek, eta ikasle ba-
koitzak 94 euro ordaindu behar-
ko ditu. Ikasturtean zehar ma-
trikulatutakoei erdia kostatuko 
zaie, eta %80ko asistentzia bete-
tzen dutenei ere bai.

‘Outlet’ azokez hausnarketa 
egitea eskatu du EH Bilduk
Tokiko komertzioari kalte egiten diotela uste dute

  DURANGO  M.O.
EH Bilduren ustez, asteburuan 
Landako Guneak hartuko duen 
erako outlet azokek kalte egiten 
diote tokiko merkataritzari. Ho-
rregatik, udalean hausnarketa 
egitea eskatu du. Baldintza ba-

tzuk ezartzea beharrezko ikus-
ten du. Esaterako, kanpainak ez 
pilatzea eta herriko dendariek 
parte hartzea.

Azokak arautzeko edo neur-
tzeko asmoa agertu zuen udal-
batzak. Hala ere, Aitziber Iri-

goras alkateak dio juridikoki 
zaila dela gauzatzea. Dendak 
Bai elkarteko Alex Palaciosen 
arabera, kanpotik datozen out-
let horien “guztiz aurka” daude. 

Etxezarreta parkean berriz
Bestalde, bihar, EH Bilduk mu-
seoko parkea berriro zabaldu 
eta konpondu gura du auzola-
nean, 10:00etan hasita. Apiri-
lean ere egin zuten, baina uda-
lak itxi egin zuen gero, “puntu 
beltza” dela arrazoituta. Obrak 
egiteko asmoa du udalak.

Garateren auzia artxibatu arren, 
salaketa sinesten dute feministek
Emakumea babestu, eta PPko zinegotziaren dimisioa eskatu dute berriro

  DURANGO  Markel Onaindia
Fran Garate PPko zinegotziaren 
aurkako salaketa artxibatu egin 
du Bizkaiko Auzitegiak, ema-
kumearen errekurtsoa atzera 
botata. Epaileak ez du prozesu 
judizialik zabaltzeko arrazoirik 
ikusten. Hala ere, Durangoko 
Plataforma Feministak salaketa 
sinesten jarraitzen du. “Erabat 
sinestekoa da erasoaren salake-
ta; kasua artxibatu izanak ez du 
esan gura erasoa gertatu ez ze-
nik”, adierazi dute prentsara bi-

dalitako oharrean. Emakumea 
babestu, eta Garateren dimisioa 
eskatu dute berriro.

Feministek salaketa faltsuen 
hipotesien aurka egin dute. 
Ohartarazi dute %41 direla ar-
txibatzen diren auziak, sala-
keta faltsuak gutxi izan arren. 
“Indarkeria matxista kasuetan 
egindako epaiketen %0,0015 
soilik amaitzen dira sententzia 
horregaz”. Euren ustez, “berri-
ro ere, sistema judizialak dituen 
hutsuneak agerian” geratu dira 

Garateren auziagaz. Zinego-
tziak udaleko bilkuretan berba 
izan duen aldiro gezurtatu egin 

du salaketa, baina feministek 
galdetzen dute, ea zergatik ez 

duen bere burua epaitegian de-
fendatu, emakumeari salaketa 
bat ipinita.

Gobernuari kritika
Bestalde, EAJk eta PSE-EEk 
osatzen duten udal gobernua-
ri “jarrera koldarra” izatea 
egotzi diote Plataforma Femi-
nistakoek, osoko bilkuretan 
Garateren dimisio eskaera eta 
liberazioa kentzeko ideia ez 
babestearren. Gainera, eraso 
sexisten barne protokolo bat 
sortzea exijitu diote udalari.

Bitartean, martxotik hona, 
tentsio handiko  momentuak bi-
zi izan dira udalean, eta kalean 
ere eztabaida eragin du gaiak. 
Garatek zinegotzi karguan ja-
rraitzen du.

“Kasua artxibatu izanak 
ez du esan gura erasoa 
gertatu ez zenik”, 
adierazi dute feministek

Martxoko osoko bilkuran, zenbait feminista Garateren aurrera joan ziren, dimisioa eskatzera.

AUZIAREN KRONOLOGIA

Martxoak 6 
Garate atxilotu zuen  
Ertzaintzak, emakume  
batek sexu abusu 
saiakeragatik salatu ostean.

Martxoak 7
Gaua komisarian pasatu eta 
gero, Durangoko epaileak 
deklarazioa hartu eta auzia 
artxibatu zuen, zinegotzia 
libre eta kargurik barik utzita.

Martxoak 8 
Emakumeen Nazioarteko 
Egunean, hainbat feministak 
protesta egin zuten Garateri 
udaletxeko atean itxaronda. 
Iluntzeko manifestazioan, 
haren dimisioa eskatu zuten. 

Martxoak 9 
Emakumeak epailearen 
erabakia errekurritu zuen.

Martxoak 28 
Garateri dimititzeko eskatu 
zion udalbatzak. Bilkura eten 
egin zen protestengatik.

Apirilak 4 
Dimisioa eskatzeko, sinadura 
bilketa hasi zuen Plataforma 
Feministak.

Apirilak 25 
Udalbatzak ez zuen onartu 
liberazioa kentzea. Bilkura  
15 minutuz eten zen.

Maiatzak 23
Feministek kantuan eta 
dantzan egin zuten protesta. 
Alkateak bilkura bertan 
behera utzi zuen.

Maiatzak 29
Auzia artxibatzea erabaki 
zuen Bizkaiko Auzitegiak.

Autoen, ziklisten eta oinezkoen 
arteko elkarbizitza landuko dute 
Ziklismo elkarteekin batuko dira, kontzientziazio kanpaina diseinatzeko

   ZORNOTZA  Joseba Derteano
Herriko bidegorrien sarea osa-
tzen dihardu Zornotzako Uda-
lak. Etxanorakoa eta Larreara-
koa aurrekontuan jasota daude. 
Lan horiekin batera, autoen, 
bizikleten eta oinezkoen arteko 
elkarbizitzarako kanpaina bat 
lantzeko asmoa dutela iragarri 
zuen barikuko udalbatzarrean 
Andoni Agirrebeitia alkateak.

2017an autoen eta bizikleten 
arteko hiru istripu jazo dire-
la-eta, kontu honi “ahalik eta 
arinen heltzeko” eta “lehenta-
suna” emateko eskatu zuen EH 
Bilduko Izaskun Oyangurenek. 
Alkatea ados agertu zen. “Bi-
degorriaren aldeko apustuak 

kanpaina indartsu bategaz la-
gunduta joan behar du”.

Uda ostean hasiko dute lanke-
ta. Herriko txirrindulari elkar-
teekin —Urgozo eta Amorebieta 

ziklismo elkartea— eta ikas-
tetxeekin batzeko asmoa dute, 
besteak beste, euren ikuspuntua 
jasotzeko. Kanpainaren disei-
nuak hiru ildo landuko ditu: au-

toen eta txirrindularien arteko 
elkarbizitza, ziklisten eta oinez-
koen artekoa eta oinezkoen eta 
autoen artekoa.

Radarren erabilera
Aurtengo aurrekontuetan 
20.000 euro gorde zituzten radar 
mugikor bi erosteko. Dagoe-
neko erosi dituzte radarrak. 
Momentuz, “probak egiten” 
dabiltza, eta, aurrera begira, 
arriskutsuenak izan daitezkeen 
herriguneko tokietan erabili-
ko dituzte gehiegizko abiadura 
kontrolatzeko, Agirrebeitiak 
azaldu zuenez. Gaur egun, 30 ki-
lometro ordura dago mugatuta 
herriguneko abiadura.

Mendi ibilbidea Etiopiako 
eskolarako dirua batzeko
Ekainaren 11rako ibilbide bi prestatu dituzte

   ZORNOTZA  J.D.
Derandein Fundazioak Sahara 
hego-ekialdeko hainbat herrial-
detan lan egiten du umeen hez-
kuntza hobetzeko proiektuak 
landuz. Datozen egunotan hain-
bat ekitaldi prestatu dituzte, 
herriko elkarteen laguntzagaz, 
fundazioaren lana herritarrei 
gerturatzeko. Esaterako, Zor-
notza mendi taldeak ekainaren 
11n antolatuko duen mendi 
ibilbidean ateratako dirua Etio-
piako eskola baterako materiala 
erosteko erabiliko dute. 11 eta 6 
kilometroko ibilbide bana da-
go, eta izen-ematea 3,5 euro da 
nagusientzak, eta 1,50 euro 14 
urtetik beherakoentzat.

Astelehenetik barikura Afri-
ka emakumearen izenarekin 
deituriko erakusketa irekiko 
dute Zelaieta Zentroan. Ekai-
naren 9ko barikuan, berriz, 
fundazioko kideek hitzaldia es-
kainiko dute Zelaieta Zentroan, 
19:00etan. Ekainaren 10ean Er-
du Olgetan berezia egingo dute.

Urtea hasi zenetik, bizikleten eta autoen arteko hiru istripu gertatu dira Zornotzan.

Auto eta bizikleten arteko 
istripuak ikusita, kontu honi 
“lehentasuna” emateko 
eskatu du EH Bilduk

50 zornotzarrek 
aurkitu dute 
lana enplegu 
bulegoaren bidez

   ZORNOTZA  J.D. 
Zornotzako Enplegu bulegoak 
urtebete egin du, eta orain ar-
teko ibilbidearen balorazioa 
egin dute. Zornotzarren eta 
enpresen arteko bitartekaritza 
egitea da Enplegu Bulegoko 
zereginetako bat. Guztira, 81 
enpresak 100 lan eskaintza ku-
deatu dituzte Bulegoaren bi-
dez eta, bitartekaritza horren 
ondorioz, 50 bat zornotzarrek 
aurkitu dute lana. “Aurrera 
eramandako kontrataziorik 
gehienak ostalari eta turismo 
arlokoek zein norbanakoek 
egindakoak dira”, Estibaliz 
Martiartu enplegu eta susta-
pen ekonomikorako zinego-
tziak zehaztu duenez. Udalak 
35.400 euro ere banatu ditu di-
ru-laguntzetan, hemeretzi es-
kabideren beharrak asetzeko.

Hiru negozio berri
Ekintzaileei aholkularitza es-
kaintzea da Enplegu Bulegoko 
beste lan ildoetako bat. Diru
-laguntzak ere badaude, eta 
negozio berri bat martxan ja-
rri gura dutenen artean 23.600 
euro banatu dituzte orain arte. 
Guztira, zortzi pertsonak es-
katu dituzte negozio-ideia be-
rriak abiatzeko laguntzak eta, 
momentuz, hiru negozio berri 
sortu dira: serigrafia eta pres-
taketa tailer bat, ile-apaindegi 
bat eta, mertzeria eta konpon-
ketara bideratutako bat.

Uren tasak KPIra 
eguneratu, eta 
gainerako denak 
izoztu dituzte

   ZORNOTZA  J.D.
Joan zen barikuko udalbatza-
rrean 2018rako tasak eta zer-
gak onartu zituzten. Ia denak 
bere horretan mantenduko 
dituzte. Eguneratuko diren 
bakarrak ur-horniduraren eta  
ur-saneamenduaren gaine-
koak dira: %2,3ko igoera, mar-
txoko KPIaren mailara.

Igoera honen kontra boz-
katu zuten EH Bilduk eta Hiri 
Ekimenak. Gaur egun, ur-hor-
nidura eta saneamendua de-
fizitarioak dira —%28ko eta 
%57ko defizita, hurrenez hu-
rren— eta Europar Batasune-
ko zuzentarau batek gastuen 
eta sarreren arteko oreka eska-
tzen du. Urko Lopezek (EH Bil-
du)  ur-hornidura herritarren 
beharrizanekin lotzen du, eta, 
bere ustez, ez dago nahitaez 
Batasuneko gidalerroei ja-
rraitu beharrik. “Bruselak 
hala esaten badu, ongizatetik 
geratzen den apurra desman-
telatuko dugu?” galdetu zuen. 
Andoni Agirrebeita alkateak 
azaldu du “erantzukizunez” 
jokatzeko erabaki dutela igoe-
ra, zuzentaraua indarrean sar-
tzean “igoera hain handia izan 
ez dadin”.

Hiri Ekimeneko Alba Gu-
tierrezek oinarrizko zerbitzu 
batzuk udalaren konpetentzia 
izatea gurako luke. “Ezagutu 
ditugu gastuetan %30 aurrez-
tu duten kasuak”.

Plastibor enpresan laneko 
akordioa sinatu dute 
Lanaldia murriztu eta soldatak igoko dituzte

   ZORNOTZA  J.D. 
Otsailean langile batzordea era-
tu zenetik zuzendaritzagaz ne-
goziazioan ibili dira Plastibor 
enpresan. Azkenean akordioa 
lortu dute. Lortutako hobekun-
tzen arten honako hauek daude: 

lanaldia 16 ordutan jaistea, ul-
traaktibitate klausula, soldata 
igoera eta urteko lehenengo 
gaixotasun arrunteko bajetan 
%100eko osagarria, besteak 
beste.

Enpresako langileek kontzentrazioak egin dituzte. Fundazioak eskolarako materiala erosiko du jasotako diruagaz.

  BERRIZ  Maialen Zuazubiskar
Berriztu bigarren eskuko azo-
karen bosgarren edizioa egingo 
dute zapatu goizean. Kontsumo 
jasangarria, elkartrukea... bul-

tzatzeko asmoz, beste behin  bi-
garren eskuko arropa, etxetres-
nak eta abar izango dituen azo-
ka antolatu dute. “Puntu kritiko 
bat duen azoka honegaz  jendea 

kontzientziatu egin gura dugu, 
kontsumo jasangarria izan  de-
zan”, adierazi du Miriam Caro 
Berriztu azokako antolatzailee-
tako batek. Udaletxeko parkean 

egongo da merkatua, 10:00etatik 
14:30era. Euria eginez gero, be-
rriz, probalekuan izango da. 

Kontsumoa murriztea hel-
buru duen azoka musikagaz gi-
rotuta egongo da. The Swallows 
taldeak zuzeneko kontzertua 
eskainiko du, 13:00etan. 

Gainera, Sandra Hernandez 
herriko artistak mural bat egin-
go du zapatuan bertan. Antola-
tzaileek jakitera eman dutenez, 
gaztetxoenentzako txoko bat ere 

prestatu dute. Txoko horretan 
herriko gazteek margotzeko tai-
ler bat izango dute. “Berriztu, 
herritar guztientzako gunea da, 
denek dute lekua gure merka-
tuan”, esan du berriztarrak.

Horrez gain, Miriam Carok  
eskerrak eman dizkie urte guz-
tian zehar bigarren eskuko azo-
ka hau antolatzeko lanean ibili 
diren boluntarioei. “Beraiek ga-
be ez litzateke posible izango”, 
bukatu du. 

Iaz 40 postu inguru jarri zituzten udaletxeko parkean.Kontsumo jasangarria bultzatu gura dute azokagaz.

Berriztu bigarren eskuko azoka 
egingo dute, bihar, Berrizen
Udaletxeko parkean egingo dute merkatua, zapatuan, 10:00etatik 14:30era

‘Zaindu maite 
duzun hori’ 
lehen sormen 
jaialdia, Berrizen

  BERRIZ  Maialen Zuazubiskar
OKA kultur elkarteak ‘Zain-
du maite duzun hori’  lehen 
sormen jaialdia antolatu du, 
Berrizko sortzaileak herriko 
beste artista batzuekin harre-
manetan jar daitezen . 

Ekainaren 11n, 18:00etan, 
herriko musikariek, margola-
riek, dantzariek, bertsolariek, 
eskultoreek eta idazleek herri-
ko beste sortzaileekin taldean 
egindako lanak erakutsiko di-
tuzte Berrizko Kultur Etxean.  
Guztira, herriko sortzaile eta 
artistekin osatutako bederatzi 
talde arituko dira.

Herriko 30 artistek Oka El-
karteak proposatutako Zaindu 
maite duzun hori leloa abia-
puntu hartuta egin dituzte 
sorkuntza lanak, eta ekaina-
ren 11n  herritarren aurrean 
aurkeztuko dituzte. 

 Kultur Etxeko oholtzan, 
esaterako, Etxe musikaria 
koru herrikoiagaz ikusteko 
aukera egongo da; Andoni Ola-
riaga Daniellis eta Danieuris 
Moya ahizpekin; Iokin Elor-
tza, Oihane Unzalu eta Bittor 
Camaragaz; eta Unai Uribe, 
Martin Sarasketa eta Miren 
Amurizagaz.

 Ekitaldia doakoa izango 
den arren, jendeak aldez au-
rretik liburutegian gonbida-
penak hartu ahalko dituela ja-
kitera eman dute OKA kultur 
elkarteko kideek.

250 lagunek 
eman dute izena 
spinning maratoi 
solidariorako 

   ABADIÑO  I.E.
Udalak asteon jakitera eman 
duenez, 250 lagunek eman du-
te izena domekan, ekainaren 
4an, Traña-Matienan egingo 
duten lehenengo spinning 
maratoi solidarioan parte har-
tzeko. Sei ordu iraungo duen 
maratoian parte hartzeko, or-
du bakoitzeko lau euro ordain-
du dituzte izena eman duten 
kirolariek. Parte-hartzaileen 
izen-ematetik lortutako diru 
hori haur minbiziaren ikerke-
tara bideratuko dute ekimena 
bultzatzatu duten Abadiño-
ko Udalak, EMTE Sport eta 
Rhythmic Bike enpresek eta 
Peque-ropa elkarteak. Azken 
elkarte horren bitartez, Gu-
rutzetako ospitalera bidaliko 
dute etzi Abadiñon biltzen den 
dirua, haur-minbiziaren iker-
kuntzan laguntzeko.

Egun osoko egitaraua
Egun osoko egitaraua da do-
mekan Traña-Matienan egin-
go dutena, eta jai-giroa na-
baria izango da egun osoan. 
Plaza kirolariz beteko duen 
spinning maratoi solidarioa 
ez ezik, bestelako ekintzak ere 
izango dira: goizean, herriko 
txistularien emanaldia izango 
da, dantza modernoena arra-
tsaldean, eta, eguna borobil-
tzeko, kontzertua eskainiko 
du Berta Bittersweet abeslari 
getxoztarrak.

700 erreklamaziotik 
gora egin dituzte 
kontsumitzaileek
Durangaldeko Kontsumitzaileen Bulegoan  
Bilbon baino erreklamazio gehiago egiten dira

  DURANGALDEA  M. O.
2017a hasi denetik, Durangoko 
Kontsumitzaileen Bulegoan 
700 erreklamaziotik gora egin 
dituzte herritarrek. Datu altua 
da beste bulego batzuekin alde-
ratuz gero; esaterako, Bilbon 
baino tramitazio gehiago egiten 
dira Durangon. Aurten 450 bat 
egin dituzte hiriburuan, eta 200 
inguru Ezkerraldean. Biztanle-
ria tasa kontuan hartzen bada, 
aldea ikaragarria da. Aman-
komunazgoaren iritziz, “datu 
hauek bulegoak egiten duen la-
naren garrantzia adierazten du-
te”. Hain justu, zerbitzua indar-
tu berri dute: maiatzaren 16az 
geroztik behargin bat gehiago 
dago bulegoan, finantza erakun-
deen gehiegizko zoru klausulen 
dirua bueltatzeko eskariei eran-
tzuteko.

Aitor Lopez Amankomunaz-
goko presidentearen berbetan, 
Durangaldeko Kontsumitzai-

leen Bulegoak –Askatasun etor-
bidean dago– urteetako ibilbi-
dea dauka, eta, bere ustez, hori 
da erreklamatzaile kopuru altua 
edukitzeko arrazoietako bat. 
“Jendeak bulegoa hobeto eza-
gutzen duelako izan daiteke, edo 
efektiboa delako eta herritarrek 
euren artean berba egiten du-
telako ere bai”, azaldu du Lope-

zek. Ohiko kexa kopurua goraka 
doa. “Eusko Jaurlaritzatik esan 
digute erritmo honi jarraituz 
gero Kontsumobide ere pasatu-
ko dugula”, kontatu du Lopezek.

700 erreklamazioen erdiak, 
gutxi gorabehera, zoru klausu-

len ingurukoak izan dira. Presi-
denteak dioenez, Amankomu-
nazgoko zerbitzuak bereizgarri 
bat dauka bankuekin alderatu-
ta, kexaren “kudeaketa osoa” 
egiten dutela, hain zuzen ere.

Gainezka eginda
Zoru klausulen gaiagatik, erre-
klamazio kopurua handitu eta 
bulegoak gainezka egin zuen 
orain zenbait hilabete. Horre-

gatik, zerbitzuan aldaketak 
egin zituen Amankomunaz-
goak. Martitzen goizetan eta 

eguenetan erreklamazio horiek 
jasotzen dituzte bakarrik, eta 
hitzordua eskatu behar da 94 620 
27 07 telefonora deituta edo omic.
mdurango@bizkaia.org helbide-
ra idatzita. Beste egunak ohiko 
erreklamazioetarako gordetzen 
dituzte. Orain arte behargin ba-
karra zegoen bulegoan, eta he-
mendik aurrera bi egongo dira, 
Amankomunazgoak inbertsioa 
egin eta gero.

Zerbitzua indartu berri 
dute: maiatzaren 16az 
geroztik behargin bat 
gehiago dago bulegoan

Durangon, Askatasun etorbidean dago Kontsumitzaileen Bulegoa.

Zoru klausulen gaiagatik, 
erreklamazio kopurua 
handitu eta bulegoak 
gainezka egin zuen

18 postu 
atonduko dituzte 
domekako 
azokarako

   MALLABIA  Jone Guenetxea
Domekan nekazaritza eta ar-
tisautza azokak Bizkaiko eta 
Arabako ekoizleen produk-
tuak batuko ditu frontoian.  
Besteak beste, ortuariak, gaz-
ta, ogia, gozokiak, loreak, mar-
meladak eta kontserbak ja-
rriko dituzte salgai. Horrez 
gain, bitxigileak, saskigileak, 
egurra lantzen duen profesio-
nal bat, serigrafian kamisetak 
egiten dituen sortzaile bat eta 
oihalak lantzen dituen beste 
pertsona bat batuko dira Ma-
llabiko azokara. Guztira, 18 
postu atonduko dituzte. Ordu-
tegiari dagokionez, 10:00etatik 
14:00etara egongo da zabalik. 
Goizean zehar, Bollegui medi-
kuari omenaldia egingo diote. 
Gainera, Mallabiko anfibioen 
eta narrastien erakusketa 
izango da ikusgai. 

Haurrentzako egitaraua
Haurrentzako multiabentura 
parkea prestatuko dute goizez 
eta arratsaldez. Era berean, 
umeak bide segurtasunaren 
inguruan sentsibilizatzeko 
kanpaina ere egingo dute.  

Saneamendua 
berrizteko plana 
onartu dute 

   MAÑARIA  J.D.
Herriguneko uren saneamen-
du sarea berrizteko hainbat 
lan egingo dituzte hamar urte-
ko epealdian. Horren inguruko 
plana onartu dute azken udal-
batzarrean. Mañaria Ur Par-
tzuergoan dago, baina herri 
barruko sarearen ardura uda-
larena da. Lanak amaitzean 
Partzuergoaren esku utzi gura 
dute herriguneko kudeaketa. 
Partzuergoak lanen kostuaren 
erdia ordainduko du.

Konpost gune 
berria behar den 
aztertzen dabiltza

   OTXANDIO  J.D.
Auzo konposterako hainbat 
gune nahiko beteta daudenez, 
gune berri bat behar den az-
tertzen dabiltza Herri-olako 
Zero Zabor taldeko kideak. 
Mañerrotakoa da nahiko arin 
betetzen den guneetako bat. 
Bestalde, Jaurlaritzatik 40 bat 
mila euroko laguntza jaso du-
te. Zati bat birringailua eros-
teko erabiliko dute. Adarrak 
xehatuz, konposterako mate-
riala egiten da.

Jon Pertika folklore sustatzailea 
sarituko dute Merinalde Egunean
Oinezko ibilbide bat prestatu dute biharko, Momoitiotik Astolaraino

  DURANGALDEA  M. Onaindia
Bihar ospatuko da Merinalde 
Eguna Gerediaga elkartearen 
eskutik, eta horren baitan, Jon 
Pertika folklore sustatzaileari 
emango diote Teila saria, Du-
rangaldeko dantzak ezagutaraz-
ten egin zuen lanaren errekono-
zimendu lez. 12:30ean izango da 
ekitaldia, Abadiñon, Gerediaga-

ko foru zelaian. Teila saria eman 
aurretik, zenbait bideo proiek-
tatuko dituzte, Zubiaurre anaia 
margolarien inguruko bat eta 
Berrizko eta Iurretako dantze-
kin lotutako bana, hain zuzen.

Bizkaiko dantzak berresku-
ratzen eta horiei ikusgarritasu-
na ematen ibili izan da Pertika 
bilbotarra, Gerediagak dioenez. 

Tartean, Durangaldeko Dantza-
ri-dantza ikasi, eta Basurtuko 
Beti Jai Alai taldeagaz mun-
duan zehar zabaldu du.

1997an eman zuen lehenen-
goz Gerediagak Teila saria. 
Oraingoz, Gregorio Monreal, 
Pedro Mari Basañez, Adrian Ze-
laia, Karmele Goñi, Enrike Iba-
be, Jose Angel Barrio Loa, Jose 
Luis Muñoyerro, Iñaki Garcia 
Camino eta Juanjo Moreno izan 
dira sarituak.

Nobedadea, oinez
Durangaldeko historia ezagu-
tzera ematen du Gerediagak 
Merinalde Egunean. Aurten, no-
bedade lez, oinezko ibilbide bat 
prestatu dute, Garaiko San Juan 
Momoitiotik Abadiñoko Asto-
laraino, eta 09:00etan hasiko da. 
Momoition antzinako gizarte 
egitura aztertuko dute; Garaiko 
udaletxean elizateen sorreraz 
jardungo dira; Gerediagako foru 
zelaian Merinaldeko ordezka-
rien batzarrak oroituko dituzte; 
eta Astolan, auzitegia eta kar-
tzela zena bisitatuko dute.

Gerediagako foru zelaian izango da ekitaldia, 12:30ean. dantzan.eus

Bizkaiko dantzak 
berreskuratzen eta horiei 
ikusgarritasuna ematen 
ibili izan da Pertika

Durangaldeko  
historia ezagutzera 
ematen du Gerediagak 
Merinalde Egunean

Sanmigeletarako ideia 
lehiaketa antolatu dute
Jaietako kartel lehiaketa ere zabaldu dute

   IURRETA  Aitziber Basauri
IU! Gazte ekimenaren barruan 
sanmigeletarako ideia lehiaketa 
eratu dute. Horrela, jaien egita-
rauan parte-hartze aktiboa es-
kaini gura zaie gazteei, “beraien 
nahi eta beharretara moldatzen 
den jai-eredu batera hurbilduz”, 
diote udal ordezkariek. Ekai-
naren 9ra arte dute 12-18 urte 
arteko gazteek ideia aurkezteko. 
Ekintzaren deskribapena, beha-
rrezko baliabideak eta datu per-
tsonalak helarazi behar dira gaz-
teideiak@iurreta.eus helbidera. 

Bestalde, ekainaren 16ra arte 
aurkeztu daitezke jaietako kar-
tel lehiaketarako lanak. Gazte-
txoentzako lehiaketara ere deitu 
du Jai Batzordeak aurten.Iazko sanmigeletako mozorro eguneko irudietako bat.

Elorrioko Txintxirri Ikastolako 
ikasleek negutegi berria dute 
beraien uzta propioa jasotzeko 
2014an kendu zuten negutegia berriro jarri dute Txintxirri Ikastolan

  ELORRIO  M.Zuazubiskar
2014an bioeraikina egiteko ken-
du zuten negutegia berriro ja-
rri dute Txintxirrin. Iaz eskola 
jasangarria izendapena lortu 
zuen, eta aurreko barikuan  
negutegia inaguratu zuten Elo-
rrioko Txintxirri Ikastolan. 
“Iaz lortutako izendapena eta 
negutegia gure ikastetxean mu-
garri bi baino ez dira. Urratsez 
urrats bide interesgarri bat 
jorratzen ari gara”, adierazi 
zuen Zuriñe Zorrozua zuzen-
dariak. Ikastetxean ingurune 
egoki bat eskaintzeko asmoz 

eta bertako ikasleek ingurune 
hori zaintzeko lanean dabiltza-
la adierazi zuen Txintxirriko 
zuzendariak. 

Duela hiru urtera arte be-
zala, ikasleek bertako pro-
duktuak landatuko dituzte 
negutegian  eta Durangaldeko 
hondakin organikoagaz egin-
dako konposta erabiliko dute 
ongarritzat uzta jasotzeko. Os-
tean, negutegiko uzta etxera 
eramango dute ikasleek.

Negutegiaren inaugurazioan 
Zorrozuak eskerrak eman ziz-
kien Agenda 21eko irakasleei, 

Eko ordezkariei eta, bereziki, 
euripean zein eguzkipean ne-
gutegian lanean ibili diren gu-
rasoei.

Idoia Buruaga alkateak ikas-
tolako kideak zoriondu zituen. 
“Ikasle nintzen sasoian neuk 
ere egin nuen lan negutegi ho-
netan. Eta seguru nago bertatik 
uzta oparoa aterako duzuela”, 
gaineratu zuen alkateak. Ho-
rrez gain, Josune Munitxa gogo-
ratu zuen Idoia Buruagak. “Be-
ra izan zen honen bultzatzaile 
nagusia. Izugarrizko lana egin 
zuen”, bukatu zuen Buruagak.

Joan zen barikuan egin zuten negutegiaren inaugurazio ekitaldia. 

Herri Eskolako ikasleak 
‘Egin eta ekin’-eko irabazle
Txirrindularien segurtasuna landu dute

  ELORRIO  M.Zuazubiskar
Elorrioko Herri Eskolako lau 
ikaslek egindako proiektua 
saritu du Bizkaiko Foru Al-
dundiak: istripuak murrizteko 
kamiseta argidunak. Bigarren 
Hezkuntzako eta Batxillergoko 
ikasleek parte hartzen duten 
Egin eta Ekin lehiaketan lehen 
saria eskuratu dute Elorrioko 
Herri Eskolako lau ikasleek. 

Ekintzailetza eta sormena 
lantzea helburu duen lehiake-
tara elastiko argidun baten di-
seinua aurkeztu zuten ikasleek, 
autoen eta txirrindularien arte-
ko istripuak murriztekoa. 

“Gu gazteak gara, bizikletaz 
ibiltzea gustatzen zaigu eta se-
gurtasun falta sumatzen dugu”, 
adierazi dute Nahia Buruaga, 

Unax Salterain, Izaro Sanchez 
eta Auritz Ugaldea egileek. 
Ikasleen hitzetan, horrelako 
kamiseta batek beraien zein bi-
zikletan ibiltzen den beste edo-

zein pertsonaren segurtasuna 
areagotuko luke. 

Elorrioko ikasleen proiek-
tua saritzeaz gain, Durangoko 
Frai Juan Zumarragako ikas-
leen The Tree of  Life lana ere 
saritua izan da lehiaketan.

DBH 1eko ikasleek irabazi dute lehiaketa. 

Txirrindularien segurtasuna 
areagotzeko argidun 
elastiko bat diseinatu dute 
Herri Eskolako ikasleek 

Hirugarren kantu afaria, 
Ebalixuko kideen eskutik
Txartelak Parran eta Portalekuan daude salgai

  ELORRIO  M.Zuazubiskar
Elorrioko Ebalixu euskararen 
aldeko taldeak hirugarren kan-
tu afaria antolatu du datorren 
barikurako, ekainaren 9rako.  
Aurreko bi urteetan lez, herriko 
plazan egingo dute ekitaldia, eta 

bertan parte hartu ahal izateko 
txartelak Parran eta Portale-
kuan daude salgai eguaztenaz 
geroztik, zortzi euroren truke. 

Ebalixuko kideek jakitera 
eman dutenez, aurten ere, afal-
du aurretik, trago bat hartzeko 

batuko dira. 20:30ean jarri dute 
hitzordua, Bikalen. Ostean, 
21:30ean, denak elkarrekin afal-
duko dute, herriko plazan.

 Beste behin, kantu-giroaz go-
zatzeko aukera eskaini dute eus-
kararen alde lan egiten duten 
taldeko kideek. “Jai-giroan, eta 
euskarazko abestiak aitzakia 
hartuta, herriko hainbat lagun 
elkartzea edarra da guretzat”, 
adierazi dute Ebalixuko kideek. 
Horrez gain, kantatzea gustuko 
duen oro kantu afarira gonbida-
tuta dagoela adierazi dute.

Medina de 
Pomarrera joango 
dira jubilatuak  

  ATXONDO  M.Z. 
Atxondoko Anbotoko Dama 
jubilatu elkarteak txangoa anto-
latu du Burgosko Medina de Po-
mar herrira, ekainaren 17rako. 

Jubilatuen elkarteak antola-
tzen duen egun-pasara joan gu-
ra duenak aurrez eman behar-
ko du izena, 627 661 065 telefono 

zenbakira deituta. Bazkide di-
renek 25 euro ordaindu beharko 
dute, eta bazkide ez direnek, 30 
euro.

Medina de Pomarrera joa-
teko autobusa 08:10ean irtengo 
da, Arrazolatik; hamar minutu 
geroago Axpetik, eta 08:30 ingu-
ruan Apatatik. 

11:15 inguruan museo his-
torikoa eta San Millan ermita 
bisitatzea aurreikusi dute an-
tolatzaileek. Bazkaria Las Man-
zanas sagardotegian izango 
dutela jakitera eman dute.

astekaria@anboto.org 
asteartea 17:00ak arteko epea

ANBOTOk ez du bere gain hartzen 
kolaboratzaileen zutabeetan, iritzi 

artikuluetan edo gutunetan 
adierazitakoen eta emandako iritzien 

erantzukizunik.

Zure iritzia, gutuna edo 
fotodenuntzia helarazteko 

helbideak: 
Bixente Kapanaga 9, 48215 - Iurreta • 
Izen-abizenak • telefonoa • helbidea  

• Nortasun Agiriaren zenbakia

DATUOK BARIK EZ DA  
GUTUNIK ARGITARATUKO

Alderdi, elkarte edo taldeko iritziak 
kide baten izenean sinatuta eta 
ANBOTOren irizpideen arabera 

zuzenduta publikatuko dira. Bidalitako 
testuak ezingo du 1.500 karaktere 

baino gehiago izan (tarteak barne). 

IRITZIA    

 
DURANGALDEA ASTEON

SEI HANKAKO MAHAIA

JOSUNE  
LÓPEZ  
GARCIA
PP

Aurrekontuak
Iaz onartu egin ziren Durango-
ko Udaleko aurrekontuak 2016. 
urterako. Akordio bat egon 
zen horretarako, eta akordio 
horri esker PPk herritarren-
tzat garrantzitsuak diren sei 
zuzenketa atera zituen aurrera. 
Abstentzioaren truke onartu zi-
ren, eta abstentzio horri esker, 
hain zuzen ere, lortu ziren au-
rrekontuak 2016rako, 2014koak 
berriro luzatzea  saihestuta.

Duela urtebete arduraz joka-
tu genuen aurrekontuak onar-
tzea erraztuta, eta, orduan, 
guztion interesak lehenetsi 
ziren, alderdienak alde batera 
utzita. Eta berri ona zela adie-
razi genuen. 

Durangar modura, PPren 
orduko ekarpenak ekarri nahi 
nituzke gogora. Lehenik, zen-
batekoekin hasita, 208.000 eu-
roko diru-laguntza egon zen 
Durangoko langabeen kontra-
taziorako. Bigarrenik, 100.000 
eurokoa Andra Mariko elizpe-
ko argiteria ipintzeko eta ego-
kitzeko. Hirugarrenik, 50.000 
eurokoa Santa Anako Arkua 
txukuntzeko eta egokitzeko. 
Laugarrenik, 45.000 eurokoa 
ume guztien jolasetarako, eu-
ren gaitasuna bata zein bestea 
izan. Bosgarrenik, 30.000 euro-
koa igerilekuetan behar diren 
eserleku egokituetarako, eta 
azkenik, 15.000 eurokoa mu-
txardadura-makina bat eroste-
ko. Dagoeneko martxan dugu 
makina hori, eta emaitza ezin 
hobeak ekarri ditu, bai garbita-
sunean, bai herritarren segur-
tasunean, inork nahi ez dituen 
labainkadak saihestu baitira 
hari esker.   

2017rako, aipatu dizkizue-
dan bezalako ekarpen gehiago 
egitea nahi genuke Durangoko 
Urirako. Ia horiek guztiak au-
rrera eramaten ditugun.

*Erredakzioan itzulia

Zumaiara eta 
Oreretara doaz, 
egun-pasa

  GARAI  M.O. 
Herriko nagusien elkarteak 
antolatuta, Zumaiara eta Ore-
retara egun-pasa joango dira 
garaitarrak, ekainaren 7an. 
Oreretan San Markoseko go-
torlekua bisitatuko dute, eta 
Zumaian San Telmoko baseli-
za. Kostaldeko herrian bazkal-
duko dute, eta arratsaldea ere 
hantxe aprobetxatuko dute.

Domekara arte eman ahal-
ko da izena, Herriko tabernan, 
28 euroren truke. Deialdi zaba-
la dela azaldu dute.

Biba Mintzalagunak!
Ezer gutxi eskatzen omen du eta asko eman. Probatu dutenek diote 
jendearen arteko harremanak areagotzeko ezin hobea dela eta lehen 
ezinezkoak iruditzen zitzaizkien hainbat gauza egiten dituztela 
orain; euskaraz poteatzea, kasu. Ezin hobea da, gainera, nork bere 
buruarengan konfiantza, soltura eta maila hobea eskuratzeko. Ez da 
harritzekoa probatu duten gehienek esatea orain gehiagotan egiten 
dutela lankideekin, lagunekin, baita merkatariekin ere. 

Ekimenaren bueltan, Euskal Herrian 6.000 pertsona elkartzen dira 
astero euskarari arnasa emateko. Ordubetez aritzen dira elkarrekin 
euskaraz hizketan. Hogeita lau urte daramatzate Mintzalagunek 
txindurri lan etengabe horretan, euskaraz praktikatzeko gogoz di-
ren bidelariek eta horretan laguntzen dieten bidelagunek. Erleak 

eta loreak bezala, batak besteari emanez, inguruko guztioi on eginez.  
Herriz-herri egiten duten lanari esker, euskal hiztunak ugaritzen di-
relako, harreman sare berriak sortzen direlako eta euskaraz aritzeko 
gune berriak irabazi. 

Bidelariak eta bidelagunak. Kontzienteki ala ez, euskararen akti-
bistak dira; gure hizkuntzaren erabilera indartzen ari direnak. Talde 
bat elkartzen denero ematen delako euskaraz bizitzeko pauso bat. 

Datorren asteburuan ospatuko dute Mintza Eguna Derion. Euskal 
Herri osoko Mintzalagunak elkartuko dira, festa-giroan, euskaraz 
gozatzeko. Izan dadila  Derio harremanak estutzeko hitzordu, urtean 
zehar egindako lana eta etorriko diren lorpenak ospatzeko jaia. Min-
tzalagunen jai handia! Bejondeizuela! 

Leire Lardizabal Euskaltzaleen Topagunearen izenean.

Diru-laguntzak 
zuzenduko 
dituzte alokairura  

  IZURTZA  J.D. 
Izurtzan, udalak diru-lagun-
tzak eskainiko ditu alokairu-
ko etxebizitza eskuratzeko.  
Guztira, 500 euroko diru atala 
bideratu dute helburu horre-
tara. Ordenantza behin-behi-
nean onartu dute azken udal-
batzarrean, eta alegazioen epea 
amaituta emango diote behin 
betiko onarpena. Ordenantzak 
jasotzen duenez, urrian hasiko 
da laguntzak eskatzeko epea. 
Laguntza eskatzeko baldintzak 
jasotzen dituen ordenantza 
udaletxean dago  eskuragarri.

Udako dantzaldiak, 
ekaineko domeketan   
DURANGO  Antzinako dantzaldiak go-
goratuz, udako lau dantzaldi antolatu 
ditu Durangoko Udaleko Adinekoen 
Sailak. Ekaineko lau domeketan izango 
dira, Ezkurdi plazan, 18:30etik 20:00eta-
ra. Euria izanez gero, berriz, dantzaldiak 
Landako Kiroldegian izango direla jaki-
tera eman dute antolatzaileek.

IURRETA  Datorren barikuan, ekainak 
9, emakumeaz eta kartzelaz arituko dira 
Iurretan. Olatz Dañobeitiak eta Itziar 
Ugartek hitzaldia eskainiko dute, Iba-
rretxe Kultur Etxean, 19:00etan. Sarek 
eta Anderebidek antolatu duten hitzaldia 
euskaraz eta gaztelaniaz izango dela jaki-
tera eman dute. 

Emakumea eta kartzela 
berbagai, Iurretan

DURANGO  Ekainaren 18an Durangoko 
Landako Gunean egingo duten azokara-
ko izen-ematea hasi dute Muruetatorre 
auzo elkarteko kideek. Azoka herrita-
rrean parte hartu gura dutenek, gaur, 
ekainaren 9an eta ekainaren 12an izango 
dute aukera izena emateko, auzo elkar-
tearen lokalean, 18:00etatik 19:30era. 

Azoka herritarra egingo 
dute ekainaren 18an 

Euskararen kaleko erabileraren 
datuak gorako joeran darrai
Soziolinguistika Klusterrak 2016ko udazkenean egindako neurketen arabera, 
kaleko elkarrizketen %27,6 dira euskaraz Zaldibarren; %40 umeen artean   

  ZALDIBAR  Itsaso Esteban
“Zaldibarko argazki sonoroa”, 
kaleko jendeak darabilen hiz-
kuntzari buruzko datuak aur-
keztu zituen Soziolinguistika 
Klusterrak, eguaztenean, libu-
rutegi zaharrean egin zuten 
aurkezpenean. Han azaldu zu-
tenez, 2016ko irailean eta urrian 
egindako neurketen arabera, 
kaleko elkarrizketen %27,6 dira 
euskaraz, Zaldibarren (%48,4 da 
herrian euskalduna, eta %23,9k 
ulertzen du euskaraz). 

Euskararen kaleko erabilera-
ren goranzko joera berretsi dute 
Soziolinguistika Klusterraren 
datuek, Zaldibarren kasuan: 

2006ko azterketan %19,1ekoa 
zen euskararen kaleko erabile-
ra, eta %21,7koa 2011n. Hamar 
urtean, beraz, zortzi puntukoa 
izan da igoera.

Euskararen kale erabilera-
ren datu horri beste hainbat 
zehaztapen ere gehitu dizkio 
Soziolinguistika Klusterraren 
azterketak. Adin taldeen ara-
berako erabileraren datuak 
ere aurkeztu zituen, besteak 
beste, Belen Uranga teknika-
riak. Izan ere, esanguratsuak 
baitira datuok: haurren arteko 
elkarrizketen %40,5 dira Zaldi-
barren euskaraz; gazteen artean 
%24,3; helduen artean %21,2; eta 

adinekoen artean%27. Azken 
neurketagaz alderatuta, igoera 
oso nabarmena izan du umeen 
erabilera datuak.

Beste aldagai inportante bat 
ere erakutsi du asteon aurkeztu 
duten azterketak: elkarrizketan 
helduak eta umeak elkarregaz 
egoteak euskararen erabileran 
daukan eragina. Urangak azal-
du zuenez, umeak eta nagusiak 
nahasian dauden elkarrizketen 
%41,6 euskaraz dira Zaldiba-
rren. Aldiz, nagusiak baka-
rrik daudenean %14,9ra jaisten 
da euskararen erabilera, eta 
%22,2ra umeak bakarrik dau-
den elkarrizketetan.  

Datuen arabera, hamar urtean zortzi puntuko igo da euskararen kaleko erabilera, Zaldibarren.

Berbaz

 BERBAZ  Aitziber Basauri
Ospitalean egon beharra du-
ten umeei irribarrea ateratzea, 
bizi duten egoera ahaztuaraz-
tea, minutu batzuetan bada 
ere. Horixe dute helburu Irri-
kiklown elkarteko pailazoek. 
Egoera latzak ezagutzen di-
tuzte, baina “lan polita” da be-
raiena, Maite Muñozen eta Jabi 
Muruaren berbetan. Gurutze-
tako onkologia eta pediatrian 
egiten dute lan irabazi asmo-
rik gabeko elkarte honetako 15 
pailazoek. Proiektuagaz jarrai-
tzeko, crowfunding kanpaina 
abiatu zuten apirilean.

Irrikiklown elkartea 2008an 
sortu zen. Zein helburugaz?
Jabi Murua: Klown-a era sozial 
batean erabiltzeko helburua-
gaz, eta ez bakarrik barre eragi-
teko eta ondo pasatzeko. Lan so-
zial bat, parte-hartze sozial bat 
bilatzen genuen, eta ospitalea 
genuen helburu nagusia. Izan 
ere,  aurretik lan horretan ibi-
litako Ospipailazoak elkartea-
ren zelanbaiteko berrantolake-
ta izan zen Irrikiklown. Ospita-
lean edo babesgabeko egoeran 
daudenekin lan egiten du Irriki-
klownek. Aspaldian ospitalean 
zentratu da gure lana, baina ar-
lo sozialean diharduten elkar-
teekin ere egiten dugu lan. Min-
biziaren edo gaixotasun kroni-
koen inguruan lan egiten dute-
nekin, adibidez.

Gurutzetako onkologia eta pe-
diatria eremuetan egun bere-
zia dute martitzena. Irrikiklow-
neko pailazoen bisita dute-eta. 
J.M.: Dinamika bi lantzen ditu-
gu. Batetik, elkarteko kide bi, 
pailazo bi, martitzenero doaz  
Gurutzetara, soldata txiki ba-
ten trukean. Onkologia ere-
muan dauden ume batzuek edo 
gaixotasun kronikoak dituzte-
nek bolada luzeak egin behar 
dituzte ospitalean, eta horiekin 
eta senitartekoekin harreman 
eta konplizitate bereziak sor-
tzen dituzte, eta zain izaten di-
tuzte. Bestetik, asteburuetan, 
txandaka eta bakoitzak ahal 
duen neurrian, lan boluntarioa 
egiten dugu. 

Nola jarduten duzue? 
J.M.: Lehenik eta behin, presta-

keta da garrantzitsua. Ospitale-
ra joan aurretik, saio batzuk egi-
ten ditugu: dinamikak errebisa-
tzeko, aurkezpenak, amaierak, 
jokoak... ere bai. Aspaldian os-
pitalera joan ez bagara, berriz 
hasteko edo gogora ekartzeko 

balio dute. Taldeak osatzen di-
tugu, asteburuetan ere bikote-
ka edo hirukoteka joaten gara-e-
ta. Berez, prestaketa berdintsua 
dugu denok, martitzenero doa-
zenek bestelako gertutasuna du-
ten arren, guk ez duguna. Ez di-
tugu maiztasun horregaz ikus-
ten.  Hilean asteburu batean joa-
ten saiatzen gara.

Gelaz gela joaten zarete?
J.M.: Bai. Ospitaleko langileek 
senideei joatekoak garela esa-
ten dieten arren, eta baimena es-
katu, guk berriro eskatzen dugu 
baimena gelan sartzeko. Ideia 
bat daramagu buruan, era ba-
tera edo bestera garatuko dena, 

egunaren arabera. Baliteke ber-
tan behera uztea ere, familiak, 
umeak edo egoerak beste zer-
bait eskatzen duelako. Batez ere, 
inprobisatu egiten dugu.

Zein neurritan da gogorra edo 
zaila egiten duzuen lana?
Maite Muñoz.: Lan polita da egi-
ten duguna. Egoera latza bizi du-
ten umeak dira eta, tarte batean 
bada ere, irribarre bat ateratze-
ra goaz gu. Momentu batez, bizi 
duten egoera hori ahaztea gura 
dugu, eta lortzen dugu. Hori oso 
garrantzitsua da guretzat. Pozik 
egon daitezen lortu gura dugu. 
Egoera gogorra den arren, argi 
daukagu zertara goazen. Ospita-

leko klown formazioa dugu, eta 
hasieran gogorra egin zitzaidan 
arren,  gaur egun oso pozik noa.
J.M.: Argi dago beraiek ondo pa-
satzeko norberak ere ondo pasa-
tu behar duela. Ez gara sartzen 
bizi duten sufrimenduan. 

Beldur dira umeak eta beldur 
horregaz lan egiten duzue?
J.M.: Martitzenetan doazenek 
jorratzen dute gehiago hori. 
Hobeto ezagutzen dituzte, eta 
langileekin batera jarduten du-
te. Jolasaren bitartez, beldur 
hori arintzen saiatzen dira.

Umeek nola hartzen zaituz-
tete?
M.M.: Normalean, oso ondo, 
pozik! Gainera, pasiloetan, itxa-
rongelan... jendea, oro har, prest 
egoten da jolasean sartzeko.
J.M.: Gogoz daude gu joan gaite-
zen, eta erraztasun guztiak ema-
ten dizkigute, umeek eta seni-
deek. Eskatutakoa egiteko prest 
daude ama, amama, izeko... Ha-
la ere, inoiz gelatik bota ere egin 
gaituzte. Gertatu zait, eta erres-
petatu egin behar da. Baliteke 
amak gura izatea baina umeak 
gogorik ez izatea. Horren au-
rrean ere jolastu daiteke, egoera 
berbideratzea lortuz edo ez.

Finantziazioa duzue traba? 
J.M.: Martitzenero joaten dire-
nentzat, bai, Irrikiklownek ez 
du-eta diru iturri egonkorrik. 
Eguenetan joatea ere gura ge-
nuke, era finkoan. Baina estua-
sun ekonomikoak izaten ditugu. 
Donazioekin  — adibidez, Cafes 
Baquek laguntza garrantzitsua 
eman izan digu— eta bazkideon 
kuotekin finantzatzen gara.
M.M.: Ez dugu diru-laguntzarik 
jasotzen Jaurlaritzatik, Osaki-
detzatik edo udaletatik.

Crowfundinga abiatu duzue 
proiektuari eusteko? 
J.M.: Proiektua finantzatzeko 
eta bigarren pausoa emateko, 
1.500 euro lortzea da helburua. 
Ikasturte osorako ez du ematen, 
baina laguntza bat da. Proiek-
tua ezagutarazteko ere bada. Hi-
lean edo urtean diru bat ipiniko 
lukeen lagun talde batek beste 
egonkortasun bat emango ligu-
ke, adibidez, baina, momentuz, 
ez dugu jakin hori garatzen.

“Egoera latza bizi duten umeak dira eta, tarte 
batean bada ere, irribarre bat ateratzera goaz”
Irrikiklown pailazo elkarteak crowfunding kanpaina abiatu du Gurutzetako ospitalean egiten duten lanagaz jarraitzeko

Momentu batez, 
bizi duten egoera 
hori ahaztea gura 
dugu, eta lortzen 
dugu” 

Maite Muñoz Moralejo (Zaldibar, 1974) eta Jabi Murua Azpiroz (Durango, 1958) | Irrikiklown elkarteko kideak| 

Durangaldetik igarota, Euskal Herriko 
barnealdea zeharkatuko dute Ibiltarian
Uztail eta abuzturako antolatu ditu AEK-k Barnetegi Ibiltaria, Bizikletako Barnetegia eta Familia 
Barnetegia. Oraindik aukera dago AEK-ko hiru barnetegi hauetan izena emateko

 EUSKARA  Maialen Zuazubiskar
AEK-k udan antolatzen dituen 
barnetegiek tokian tokiko eus-
kara eta euskalkiak praktika-
tzeko aukera ematen dute. Bar-
netegi horietako bat uztailaren 
15ean hasten den Barnetegi 
Ibiltaria da. 

Aurten, Euskal Herria men-
debaldetik ekialdera zeharka-
tuko du Barnetegiak. Areatzan  
(Bizkaia) hasi eta Durangalde-
tik pasatu ondoren, hamabost 
egun geroago Izaban (Nafarroa) 
bukatuko da. Gorbeia igo on-
doren, Otxandion bukatuko 
dute lehen mendi martxa AEK-k 
antolatzen duen udalekuetako 
parte-hartzaileek. Otxandion 
gaua pasatu ostean, Gipuzkoa 
alderantz joko dute, Orixoletik. 
Aizkorri, Orhi... igo ondoren, 
uztailaren 28an Hiru Erregeen 
Mahaiara igoko dira barnete-
giko kideak. Biharamunean, 
Izaban emango diote amaiera 
Barnetegi Ibiltariari. 

“Mundu guztiak egin ditza-
keen ibilbideak dira. Gainera, 
taldeak markatzen duen errit-

mora moldatzen gara”, adie-
razi du Asier Arroita AEK-ko 
kideak. 18 urtetik gora, adin 
guztietako gizon eta emaku-
meek parte hartzen dute bertan. 

Esaterako, iparraldeko 67 urte-
ko emakume batek eman duela 
izena adierazi du Arroitak. 

AEK-ko kidearen hitzetan, 
lagun artean kirola egin eta 
Euskal Herriko hainbat mendi 
eta txoko ezagutzeaz gain, udan 
eskaintzen dituzten barnetegi 
hauek euskaraz bizitzeko auke-
ra “aparta” eskaintzen  dute. 

Bizikletako ibilaldia
Oinezkoen Barnetegia bukatu-
takoan, uztailaren 29an, txirrin-
dulariena hasiko da. Deban hasi 
eta Etxarri-Aranatzen bukatuko 
da, eta Durangaldetik ere igaro-
ko da. Uztailaren 31n, Urkiola 
igo ondoren, Otxandion egingo 
dute lo. Biharamunean, Otxan-
diotik irten eta Durangaldeko 
hainbat herritatik pasatu os-
tean, Arrasaterantz joango dira. 
Bizikletan “giro paregabean” 
aritzeko aukera ezin hobea dela 
esan du Arroitak.

Oinezko zein bizikletako bar-
netegian izena eman gura due-
nak ibiltaria@aek.org helbidera 
idatzi beharko du. Barnetegiek 
530 euroko balioa dute, eta pre-
zio horren barruan ostatuak,  
jatorduak eta furgoneta lagun-
tzailea (traste denak eramateko) 
sartzen dira. 

Familia Barnetegia
Bestalde, familian euskaraz hitz 
egitea bultzatzeko asmoz, uztai-
lean AEK-k familia barnetegiak 
antolatzen ditu. “Barnetegi 

hauen helburua, helduen hiz-
kuntza ohiturak aldatuz, guraso 
eta seme-alaben arteko harre-
mana euskaraz izatea da”, adie-
razi du Erkuden Aristu Udako 
Barnetegietako arduradunak. 

Helduak euskaraz ikasten 
egoten diren bitartean, etxeko 
gaztetxoak barnetegiko begira-

leekin txangoak, eskulanak... 
egiten dituztela jakitera eman 
dute antolatzaileek. 

Aurten, Foruan, Adunan eta 
Zugarramurdin egingo dituzten 
barnetegietan izena eman gura 
duten familiek badute dagoe-
neko aukera. “Jartzen dugun 
baldintza bakarra 4 eta 12 urte 
bitarteko gazteak D ereduan ma-
trikulatuta egotea eta gurasoek 
A2 maila gaindituta izatea da”, 
gaineratu du Aristuk.

Familia Barnetegian izena 
eman gura dutenek udabarne-
tegiak@aek.eus helbidera idatzi 
beharko dute. Helduek 480 euro 
eta haurrek 285 euro ordaindu 
beharko dituzte. 

Iaz Euskal Herriko kostaldea zeharkatu zuten. Bizikleta Barnetegian parte hartu zuten kideetariko batzuk.

Familia Barnetegiek helduen hizkuntza ohiturak aldatzea dute helburu

Oinezko zein 
bizikletako 
barnetegiek 530 
euroko balioa dute

Euskal Herriko hiru 
herritan egingo 
dituzte aurtengo 
familia barnetegiak

Izaro Martínez eta Urdin Ugarte Himal Ugarte semeagaz, Australian.

“Horrelako esperientzia bat 
semeagaz bizitzea itzela da”
Izaro Martinezek eta Urdin Ugartek bizikletan ezagutu dute Australia

 ELKARRIZKETA  J. Derteano
Izaro Martínez durangarrak 
eta Urdin Ugarte elorriarrak bi-
zikleta gainean ezagutu du-
te mundua. Orain zortzi ur-
te, Grezian, Turkian, Indian 
eta Zeelanda Berrian ibili zi-
ren, besteak beste, urtebete-
tik gora iraun zuen abenturan. 
Aurten Australia aukeratu dute 
(Melbournetik Sydneyra, 1.364 
km) 3 urteko Himal semea-
gaz bidaiatzeko. Azken espe-
rientzia hori kontatu du Marti-
nezek.
 
Oraingoan hiru izan zarete. Ze-
lan aldatzen du horrelako bi-
daia bat 3 urteko semeagaz 
egiteak?
Guk argi genuen seme bat iza-
teak ez zuela zertan gure bi-
daien amaiera ekarri. Orain 
zortzi urteko bidaian belgikar 
batzuk ezagutu genituen, eta 
gu baino lehenago izan zuten 
umea. Beragaz bidaiak egiten 
hasi ziren eta esperientzia hori 
lagungarri izan zaigu. Semea-
gaz joatea desberdina da. Bate-
tik, kilometro gutxiago egiten 
dira umeagatik, eta beti ondo 

hornituta joaten zara: janaria, 
ura… Lehen, atsedenaldira-
ko geratu eta lo-kuluxkatxoa 
egin edo liburu bat irakurtzen 
genuen. Orain iruditzen zaigu 
gehiago deskantsatzen dugula 
bizikleta gainean (barreak). 
Baina, jakina, alde on asko ere 
baditu. Norberak horrelako 
esperientzia bat izatea berezia 
da, baina semeagaz bizitzea 
itzela da: animaliak ikusten 
dituenean, errekan bainuak 
hartzean, denda muntatzen la-
guntzen dizunean… 

Gainera, horrelako bidaia 
bat ume baten irudimena eta 
sormena lantzeko baliagarria 
dela uste dut. Horrelako bidaia 
batean berari eskaintzeko den-
bora eta pazientzia gehiago ere 
izaten da. Hemen, hau dela edo 
bestea dela, gaitzagoa da.

Zergatik Australia?
Eguraldi txarra ekidin gura 
nuen, gogorra da-eta. Gainera, 
Australian koadrilako bat dut, 
bere familiagaz, eta aurreko bi-
daian egindako lagun australiar 
bi ere baditugu han. Ilusioa egi-
ten zigun eurekin egoteak. 

Herrialdea gustatu zaizue?
Egia esanda, hasieran Australia 
ez zitzaigun oso deigarri egiten. 
Hemen hango hondartzak eta 
surferako zaletasuna ezagutzen 
ditugu, eta gu gehiago gara men-
dizaleak. Erreparo apur bategaz 
joan ginen. Baina gustatu zaigu. 
Bizikletan ibiltzeko pista asko 
daude, eta ondo seinaleztatuta. 
Hirurok elkarren ondoan sola-
sean ibiltzea ahalbidetu digu ho-
rrek. Sekula ez gara hain lasai 
ibili. Faunaren aldetik ere abe-
ratsa izan da. Oso pozik gaude.

Australian bizitako zer nabar-
menduko zenuke?
Batetik, hango lagunekin be-
rriro batzea. Oso polita izan 
da. Bestetik, kanpaldiak oso 
bereziak izaten dira guretzat. 
Egun gogor baten ostean, erreka 
ertzean kanpalekua altxatu eta 
izarrez betetako zeruaren az-
pian afaltzea… Gabonetako ban-
ketean moduan gozatzen dugu. 

Zer eskaintzen dizue mundua 
bizikletan ezagutzeak?
Lurraldeak eta jendea beste 
ikuspuntu batetik ezagutzeko 

aukera eskaintzen digu. Berezia 
eta desberdina da.

Abentura hau azkena izan-
go da?
Ez, ez dut uste azkena izango de-
nik. Hego Amerika eta Taiwan 
ditugu buruan, eta Amerikako 
Estatu Batuetara itzultzea ere 
gustatuko litzaiguke. Badakizu, 
gu beti amesten. Ez dakiguna 
da hurrengoa zein formatutan 
izango den, laster Himal nagu-
siegia izango delako karroan 
eramateko. Baina Belgikako 
lagun  horien esperientzia du-
gu. Eurek karroa aldatu dute, 

eta badabiltza. Beraz, badugu 
jarraitzeko eredu bat. 

Semearen izena ere bidaia ba-
ti zor diozue.
Bai, aurreko bidaia luze harta-
ko bizipen batetik dator. Himala-
yan trekking-a egiten genbiltzan 
eta elurra mara-mara egiten ha-
si zen une  batean. Etxe batean 
hartu genuen ostatu. Hango 
andreak , urduri, ‘Himal, Himal’ 
esaten zigun elurra egiten zue-
la adieraziz edo hango mendi 
elurtuei erreferentzia eginez. 
Anekdota horretatik hartu ge-
nuen izena. 

Aita-semeak sutondoan janaria prestatzen. 

Traktorean ez, bizikletan egin dituzte 1.364 kilometro, Melbournetik Sydneyra.

“Ordenagailuek ez dute gaitasunik 
ustekabeko egoerei erantzuteko, eta 
horretarako prestatuta gaude gu”
Iberia konpainian kopilotu lanetan dihardu Haritz Barrenetxea Arrinda 23 urteko gazte zornotzarrak 

 ABIAZIOA  Itsaso Esteban
Madrilen zaude. Zertan harra-
patu zaitugu?
Bai, Madrilen bizi naiz, eta gaur 
goizeko seietan simulagailuan 
lanean jardun ostean, atseden 
hartzen egon naiz. 

Iberia konpainian zabiltza ko-
pilotu lanetan.
Bai, joan den Aste Santuan egin 
zuten deialdian sartu nintzen 
Iberiara, oraindik azken ikas-
turtea egiten nenbilela Sala-
mancan. Unibertsitateko gra-
dua amaitu aurretik sartu nin-
tzen Iberiara. Ekainean proiek-
tua aurkeztu eta gradua aurten 
amaitzea da nire helburua. 

Zein da hilabete honetan amai-
tuko duzun gradu hori?
Pilotu komertzial lizentzia ate-
ratzeko egiten ditugun ikasketa 
teoriko eta praktikoen osagarri 
modura, unibertsitate bategaz 
harremanetan, gradu bat ate-
ratzeko aukera eskaintzen dute 
zenbait eskolatan. Ingeniari-
tzako ikasgaiak eta alde enpre-
sarialari loturikoak uztartzen 
ditu nik egin dudan graduak.

Hilabete bete-beteak izan di-
tuzu, beraz. Gogorra egin zai-
zu laneko hasiera hori?
Nahiko lanpetuta ibili naiz, bai. 
Izan ere, Iberian sartzeko hau-
taketa prozesuan hainbat fase 
igaro behar izan ditut; azterketa 
teorikoa, ingelesekoa, psikotek-
nikoa, taldeko dinamikena, el-
karrizketa pertsonala, mediku 
azterketa, simulagailua...

Zein da, laburtuta, hegaldi ba-
tean egiten duzun lana?
Gaur egun hegaldiak oso auto-
matizatuta daude, eta ia ezinez-
koa den arren ezer gertatzea, gu-
re lana, batez ere, sor litezkeen 

ezustekoak kudeatzea da. Orde-
nagailuek ez dute gaitasunik us-
tekabeko egoerei erantzuteko, 
eta horretarako prestatuta gau-
de gu. Makina funtzionaraztea 
da, batez ere, gure lana. Horrez 
gain, hegaldiaren kudeaketa 
osoaren ardura daukagu; hegal-
dia erosoa izan dadin eta ahalik 
eta gasolina kontsumorik txi-
kiena izateko dihardugu.

Askorentzat uda da hegazki-
nez bidaiatzeko urteko abagu-
nea. Mugimendu gehiago na-
bari duzue aireportuetan?
Bai, azken hilabetean pilo bat 
hasi da igartzen: hegaz egiteko 
ordu gehiago dauzkagu progra-
mazioetan, eta egunak luzea-
goak dira. 

Aireportuetako sasoi honeta-
ko masifikazioak zuei ere era-
giten dizue?
Normalean, ez. Hegaldia hiru 
ordukoa baino laburragoa bada, 
ordubete lehenago fitxatzen du-
gu tripulaziokoek, eta faktura-
tu beharrik ez dugunez, ez dugu 
masifikaziorik jasaten.

Egun eguzkitsuak dira hegaz 
egiteko aproposenak?
Ez da horren sinplea. Udan, ter-
mikak deritzen haizeek sor di-
tzakete arazoak, adibidez. Ma-
drilen asko gertatzen da: zerua 
urdin dagoenean eta laino txi-

ki batzuk daudenean gertatzen 
da. Lurreko berotasunagaz, go-
rantz doazen haize txorro berti-
kalak sortzen dira. Lurrera hur-
bildu ahala turbulentziak area-
gotzea dakar horrek. Udan, bes-
talde, ekaitzak sarriagoak eta 
indartsuagoak izaten dira. 

Loiuko aireportuan zerk eze-
gonkortzen ditu hegazkinak?
Haizeak hego-mendebaldetik 
jotzen duenean konplikatzen 
da egoera Loiun. “Zizailadura” 
esaten zaion turbulentzia mo-
ta bat sortzen da han. Aurre-
tik zein atzetik jota, hegazki-
na ezegonkortu egiten du hai-
ze horrek; hegazkina flotara-
zi egiten du, zelanbait, eta lur 
hartzea zailtzen dio.

Bidaiariok urduritu egiten ga-
ra horrelakoetan. Zelan bizi di-
tu tripulazioak egoera horiek?
Espero ditugun egoerak izaten 
dira, nahiz eta ez den gauzarik 
ohikoena. Edozelan ere, Loiuko 
aireportuko  bideo ikusgarri ho-
riek salbuespena dira. Gehiene-
tan, egoera horretan, lur-hartze 
horiek desbideratu egiten dira, 
Santanderrera edo Gasteizera.

Zure aisialdiko bidaietarako, 
hegazkina baliatzen duzu?
Autoan ere bidaiatzen dut au-
kera dudanean, baina konpai-
niak erraztasunak ematen diz-
kigu langileoi hegaz egiteko, eta 
sarritan baliatzen dut aukera 
hori. Baita oporretan bidaia lu-
zeak egiteko ere. 

Umetatik erakarri zaitu mun-
du horrek?
Ez naiz txiki-txikitatik hegaz-
kinen friki bat izan... Hamalau 
bat urtegaz hasi nintzen pentsa-
tzen pilotu izan gura nuela. 

Gogoratzen duzu hegazkin ba-
ten kabinan bidaiatu zenuen 
lehen aldia?
Bai, eta oroitzapen oso polita 
daukat. San Frantziskon ibili 
nintzen lehenengoz. Hilabetez 
ingelesa ikastera joan nintzen 
hara, eta hartu ninduen fami-
liako aitonaren abionetan ibili 
nintzen. Aireratzea eta lur-har-
tzea berak egin zituen, eta ai-
rean gidatzen utzi zidan niri.  

4     

Europako hiriburuen arteko hegaldietan dihardu Barrenetxeak kopilotu.

“Iazko Aste 
Santuko deialdian 
hartu ninduten 
Iberiarako”

“Hegaldiaren 
kudeaketa osoaren 
ardura izaten du 
pilotuak”

Argazkia: Ur Handitan.

Kurutziaga, 52
Durango
Tel.: 946 200 864

Hotel Olajauregik terraza 
irekiko du tabernarekin, 
ekainaren 6tik aurrera. 
Etor zaitez gurera eta 
dastatu terrazan 
eskainiko ditugun afariak!

HOTEL 
OLAJAUREGI

Landako etorbidea, 4A  
Durango
Tel.: 946 030 300

Uda honetan Plateruenako 
doako terraza zerbitzuaz 
gozatu: etxeko irabiatuak, 
izozkiak, kafeak, 
garagardo karta…  
eta asteazkenetan jazz 
emanaldiak iluntzeetan.

PLATERUENA

Gure terraza naturaren 
estilismoaz eta lasaitasunaz 
gozatzeko lekua 
duzue; jatordu bat zein 
trago batzuk hartzeko 
aukerarekin.

ASTEI
JATETXEA
Muniketa gaina,  
Bizkaiko begiratokira bidean 
Muxika
Tel.: 946 732 318

NAPOZT
Josemiel Barandiaran,  
8 behea - Durango
Tel.: 946 004 086

Ez dugu udarako terrazez 
gozatzea baino plan hoberik 
ezagutzen! Hemen duzue 
Napozt bere pintxoekin, 
edariekin eta errazioekin 
gozatzeko!  Udan gainera, 
terraza 01:00ak arte zabalik!

Zatoz eta dastatu itzazu, 
gure portxean eserita, 
betixu menua, asteburuko 
menua, txuleta eta 
errazioak. Ez zaitez joan 
gure %100 behi-haragizko 
hanburgesa dastatu gabe.  

BETIXU
Iturburu, 9 - Iurreta
Tel.: 946 817 847
www.restaurantebetixu.es

Plan bikaina Tabirakoa 
udaran! Terraza, giro, 
zerbitzu, edari, janari  
gazi zein gozoez  
gozatzeko  aukera 
bikainarekin!  
Zatoz gugana!

GORA-GORA
Arriluzea, 2 
Durango
Tel.: 946 811 384

Taberna zabalik dago 
07:00etatik 23:00etara.
Besteak beste, gosariak, 
pintxoak, entsaladak,  
eta ogitartekoak eskaintzen 
ditugu.
Terraza ederra, Tabira 
auzoaren erdigunean.

ERROTA
Intxaurrondo kalea, 54
Durango
Tel.: 946 216 021

Aste bitartean 7etatik 
zabalik. Asteburuetan 
10etatik aurrera. Afariak, 
ogitartekoak, plater 
konbinatuak eta asteburuko 
menua; eguen, bariku eta 
astebururetan.

GANEKO
ETXE
Elizondo, z/g.
Berriz
Tel.: 946 824 027

 MENDIA  J.D.
Mendia ala hondartza? Askoren-
tzat ez dago zalantzarik. Mendi-
zaleak dira, eta toalla gainean 
etzanda egon baino, gurago dute 
aldapa gora izerditu. Mendiak 
aitzakia hartuta, mundua eza-
gutzerik ere badago. Horren 
adibide da Durangoko Alpino 
Tabira Mendi Klubak Perura an-
tolatu duen bidaia.

Durangoko mendi taldeak 
Hego Amerikako herrialdea 
ezagutzeko aukera eskainiko 
du, uztailaren 27tik abuztuaren 
22ra. Patagoniara (Argentina 
eta Txile) behin baino gehiago-
tan joan izan dira, eta, aurten, 
Peruko iparraldeak eskaintzen 
duen aberastun natural eta kul-
turala aukeratu dute.

Inken zibilizazioak 2.490 
metroko garaieran eraikitako 
Machu Pichu herrixka da bi-
daiako egunpasetako bat. Men-
dia eta historia uztartuko dituz-
te egun horretan.

Andeetako beste tontor ba-
tzuk ere igoko dituzte: bost mila  
metroko Urus eta Pisco eta sei 
milako Chachani, beste mendi 
batzuen artean.  “Mendi garaiak 
dira, baina tenikoki errazak igo-
tzeko. Alde horretatik, ez dute 
aparteko zailtasunik ematen”, 
azaldu du Alpino Tabira men-
dizale taldeko kide Jesus Alco-
nerok.

Izen-ematea mugatua da, 
baina oraindik ez dago bete-
ta. Mendi klubak Goienkalen 
duen lokalean apuntatu daiteke, 
martitzenetan eta eguenetan, 
20:00etatik 21:00etara.

Camilleren ibilbidea
2010etik ez dago Camilleren 
arrastorik. Pirinioetako azken 
hartz autoktonoa zen. Frantzia-
ko Bearn haranean eta Nafarroa 
eta Aragoi iparraldeko lurretan 
bizi izan zen, 25 urtez. Cami-
lleren habitat natural hartan 
paisaia ederrekin gozatu daite-
ke, helburu horregaz egindako 
ibilbide sare baten bidez. “Iaz 
hiru sare osoko ibilbide egin ge-
nituen, eta, aurten, amaitzeko 
falta diren hirurak egiteko as-
moa dugu”, adierazi du Edu de 
la Cruz Erdella Mendizale Tal-
deko presidenteak. Uztailaren 
1etik 4ra joango dira.

Adrenalina zaleak direnen-
tzat beste proposamen bat dute 
uztailaren 22tik 25era: Arroilen 
jaitsiera. Bielsa aldera joango 
dira eta La Barrosa, Orniceto, 
Hoz de la Canal eta Trigo Niero 
arroilak jaitsiko dituzte.

Zornotza Mendi Taldeak Eu-
ropako mendiak bertatik berta-
ra ezagutzeko irteera antolatu 
du. Uztailaren 1ean eta 2an joan-
go dira paraje ikusgarri hura 
bisitatzera.

Erdellako kideak Camilleren ibilbideko une batean.Perun, 6.057 metro dituen Chachani mendia igoko dute. 

Perurako bisitako osagaietako bat Machu Pichu herrixka da.

Machu Pichu, Europako mendiak eta Camilleren 
ibilbidea, mendi taldeen udarako proposamenak
Alpinok Perura antolatutako bidaian aparteko zailtasunik ez duten bost milako eta sei milako mendateak igoko dituzte

Erdellako kideak Escuaingo arroilak jaisten.

“Udalekuetako hamalau egunetan 
familia txiki bat osatzen dugu”
Bizitza erdi daramate Berbaroko udalekuetara joaten. 17 urtegaz, aurten, azken urtea izango dute

 BERBARO  Jone Guenetxea
Berbaroko udalekuetara era-
biltzaile legez joango di-
ren azken urtea izango da  
Jon Onaindia, Maite Azueta 
eta Maddi Sarrionandia ikas-
leentzat. Udalekuetako bete-
ranoak izango dira aurten. Da-
torren urtean begirale joan gu-
rako lukete.
 
Noiz joan zineten udalekueta-
ra lehenengoz?
Maddi Sarrionandia: Oso txi-
kitan, ni eta beste lagun bat 
udalekuetako txikienak ginela 
gogoratzen dut. 8 urte izango ge-
nituen, eta Mendigorriara joan 
ginen. Hortik aurrera, urtero 
joan naiz.  
Maite Azueta: Ni urte bi geroa-
go joan nintzen Mendigorriara. 
Oso txikiak ginela gogoratzen 
dut. 
Jon Onaindia: Ni 6. mailan joan 
nintzen Mendigorriara, eta ha-
rrezkero, urtero joan naiz. 

Txikitako urte horiek zelan go-
goratzen dituzue? 
M.S.: Dena berria zen guretzat. 
Besteek bazekiten zer zen, bai-
na guk, berriak izanda, ez gene-
kien. Gaubela eta horrelakoak 
egiten hasi ginen, eta jakin-mi-
na genuen. Hainbeste denbora 
etxetik kanpo, monitoreak gura-
so moduan sentitzen genituen. 
M.A.: Lagun taldean joan arren, 
beste pertsona batzuk ez geni-
tuen ezagutzen. Gero denon ar-
tean ondo konpontzen ginen.
J.O.: Begiraleei maitasun han-
dia hartzen genien.

Udaleku finkoetatik ibiltarieta-
ra aldea dago? 
M.A: Aldaketa handia izan zen. 
Leku finko batean egotetik egu-
nero kilometroak egin eta den-
dagaz aurrera eta atzera ibiltzea 
aldaketa handia izan zen. Espe-
rientzia oso polita da.
M.A.: Ezagutzen ez dituzun le-
kuak ezagutzea polita da. Ho-

ri bai, nekatuta amaitzen dugu.
J.O.: Aldaketa polita da, eta gau-
za gehiago egiteko aukera ema-
ten du. Nire ustez, ibiltaria ho-
beto dago, eta nagusiagoak ere 
bagara. 

Aurten nora zoazte?   
A.B.: Durangotik Etxarri-Ara-
natzera joango gara, bi asterako. 

Udalekuetako beteranoak 
izango zarete aurten.
M.S.: Urte batetik bestera adin 
aldaketa igarri egiten da. Mun-
dua ikusteko beste modu bat iza-
ten da. Gure arteko harremana 
ere aldatu egiten da. Urtez urte 
hobetu egiten da. Aurten, azke-
nengo urtea izango da gazte mo-
duan. Hurrengoetan begirale 
moduan joango gara.
M.A.: Azken urtea izateak pena 
ematen du. Betiko monitoree-
kin egoten gara ia urtero, eta 
pena handia ematen du. 
J.O.: Nik, momentuz, ez dut pe-

narik. Argi dut topera aprobe-
txatzera joango naizela. Amai-
tzen denean etor daitezela pe-
nak.

Udalekuen esperientziatik, zer 
da gogokoen duzuena? 
M.S..: Begiraleen eta gure ar-
tean sortzen den giroa. Lehe-

nengo, elkar ezagutzen hasten 
gara. Egunak elkarregaz egon-
da, etxera joan eta haien falta su-
matzen duzu. Udalekuetako ha-
malau egunetan familia txiki 
bat osatzen dugu.
M.A: Hasieran monitoreak hor 
goian ikusten dituzu, baina be-
raiekin zaudenean konfiantza 
hartzen duzu.
J.O: Jendea benetan ezagutzea 
gustatzen zait gehien. Lagunak 
ezagutzen dituzula uste duzu, 
baina ez zaude beraiekin 24 or-
du. Baina, egun osoan beraie-
kin egonda, hobeto ezagutzen 
dituzu. Eta gauetan egiten diren 
maltzurkeriak ere gogoko ditut 
(barrez). Azkenengoan lesiona-
tuta egon nintzenez, kotxez mu-
gitzen nintzen, eta gauetan fres-
ko nengoen txantxak egiteko. 

Begirale moduan aritzeko as-
morik baduzue ?   
J.O.: Ni ikastaroa egiten nabil, 
Ibaizabalen. Astuna izango zela 
uste nuen, baina oso interesga-
rria da. Gustura joaten naiz. Psi-
kologia, inklusioa eta horrela-
koak ikasten ditugu. 
M.S.: Guk aurten egin gura ge-
nuke ikastaroa.

Udalekuek zer eman dizuete?
J.O.: Jendea ezagutzea. Era be-
rean, esperientzia ona da beldu-
rra eta lotsa kentzeko.
M.A.: Denon artean elkarbizi-
tzen ikasten duzu.
M.S.: Begiraleen eta gure ar-
teko harremana polita da. Ge-
ro, urtean zehar Durangon to-
po egin eta anekdotak gogora-
tzen ditugu. 

Jon Onaindia, Maite Azueta eta Maddi Sarrionandia Ibaizabaleko ikasleak dira, batxilergoko lehenengo mailakoak.

Iazko udaleku ibiltarietako argazkia.

“Ingelesa ikasteko modu merke 
bat da baserrietan lan egitea”
Danimarkako eta Irlandako baserri banatara doaz udan lan egitera

 IKASLEAK  Markel Onaindia
Ingelesa praktikatzeko, berta-
ko akademietan apuntatzea da 
aukera bat. Baina, atzerrira joa-
tera animatzen direnak ere ba-
daude, eta horien artean, espe-
rientzia bereziak bizi dituzte-
nak. Horixe da Amaia Elizaran 
iurretarraren eta Miren Alonso 
otxandiarraren kasua. 17 urte 
bakarrik eduki arren, neska au-
sart hauek Danimarkara eta Ir-
landara doaz hilabeterako.
 
Nora zoazte zehazki? Zer as-
mo duzue?
Amaia Elizaran Mendarte: Koa-
drilako bategaz joango naiz, ba-
serri antzeko batera lan egitera. 
Hegaldia soilik ordaindu dugu; 
han egotea doan da, lan egitea-
ren truke. Eurek emango digute 
jatekoa eta ostatua. Danimarka-
ko Birkerød herrira noa, Kope-
nageko irlan dago.
Miren Alonso Ajuria: Ni Corke-
ko herri batera noa, Irlandara. 
Nik ere lan egingo dut egonal-
diaren truke.

Zelan okurritu zaizue esperien-
tzia hau probatzea? 
A.E.M.: Iaz gure lagun batek egin 
zuen; Suediara joan zen. Aurten 
berriro gura zuela esan, eta az-
kenean hiru apuntatu gara. Bes-
te herrialde bat ezagutzeko mo-
du bat da.
M.A.A.: Azken batean, ingelesa 
ikasteko modu merke bat da, eta 
lan egiten esperientzia lortzen 

duzu, gainera. Jendea ezagutze-
ko ere balio du.
A.E.M.: Bai. Adibidez, gu goazen 
lekuan amerikar bat eta suediar 
bat egongo direla esan digute. 
M.A.A.: Nire kasuan, uste dut 
jende asko egongo dela. Izan 
ere,  etxejabeak negutegiak ipi-
ni zituen, eta hainbat gazte har-
tzen ditu horiek mantendu ahal 
izateko.

Zelan eman daiteke izena 
proiektuan? 
A.E.M.: Interneteko platafor-
ma bat osatzen dute baserriek, 
Wwof  izenekoa, eta edozein he-
rrialdetako bat aukeratu ahal 
duzu. Lehenik, herrialdea bera 

hautatu behar da, 20 bat euro or-
daindu, eta gero familia bat har-
tu. Harremana eurekin baka-
rrik izaten duzu.

Baserriko lanera zoazte. Ba-
dakizue zer tokatuko zaizuen? 
Prest zaudete?   
M.A.A.: Aurretik lan egin izan 
dut baserrian, zeozertxo. Orain, 
batez ere ortuan ibiliko gara.
A.E.M: Ortuan lan egingo dut, 
baina erleak eta oiloak ere badi-
tuzte, adibidez. Gainera, taberna 
eta denda bana dute, eta jendea 
erostera joaten da. Komunitate 
baten modukoa da. 

Kontatzen duzuenez, zuek 
zoazten baserriek filosofia be-
rezia dute...
A.E.M: Bai. Baserri horiek, nor-
malean, proiektu ekologikoak  
edukitzen dituzte. 
M.A.A.: Autogestionatuak izaten 
saiatzen dira baserriak, ur zerbi-
tzuagaz, esaterako.

Eta zergatik aukeratu dituzue 
Danimarka eta Irlanda?
M.A.A.: Hasieran Eskoziara joan 
gura nuen, baina Erresuma Ba-
tuan ez diete adin txikikoei uz-
ten. Horregatik, Irlandara noa.
A.E.M.: Danimarka ez da oporre-
tarako leku ohiko bat, eta auke-
ra honegaz ez balitz, uste dut ez 
nintzatekeela joango. Txekiar 
Errepublika ere bazegoen auke-
ren artean, baina nahiko desber-
dina dela-eta, ez genuen hartu.

“Baserri horiek, 
normalean, proiektu 
ekologikoak 
edukitzen dituzte”

“Ortuan lan egingo 
dut, baina erleak 
eta oiloak ere 
badituzte”

“Hegaldia soilik 
ordaindu dugu; han 
egotea doan da, lan 
egitearen truke”

Amaia Elizaran eta Miren Alonso, Iurretan, bidaian joan aurretik.

Tailer kulturaletan parte hartzea, erlaxatzeko eta 
irudimenari bidea zabaltzeko beste modu bat
Euren aisialdian pintura edo margolaritzan murgiltzea erabaki dute Lidia Bernal eta Ruben Beneitez gazte durangarrek

 KULTURA  Markel Onaindia
Eguraldia hobetzen den garaio-
tan, kaleko ekintzak aukera-
tzeko joera egoten da, batez ere 
kirola egiteko. Gero eta gehiago 
dira, adibidez, kirolagaz lotuta-
ko udalekuak eskaintzen dituz-
ten klub edo elkarteak. Hala ere, 
sormena lantzeko tailer kultu-
raletara jotzen duenik ere bada 
Durangaldean.  

Hori da, adibidez, Lidia Ber-
nal gazte durangarraren kasua. 
Pintzela eskuetan, koadroari 
begira kontzentratuta dago, so-
lasaldiari ekin aurretik. Arte 
Ederrak ikasten dabil, eta bere 
aisialdian ere, pintura edo mar-
golaritzarako aukera egiten 
du. Durangoko Kurutziaga arte 
akademian sartzen ditu orduak. 
Atseden hartu eta bere espe-
rientzia azaltzen hasi da. ”Duela 
hiru urte hasi nintzen. Aurten 
tarte batean ez naiz ibili, gida-
baimena ateratzen egon naize-
lako, baina, bestela, ikasturte 
osoan egoten naiz”, kontatu du 

Bernalek. Aspalditik datorkio 
artearekiko afizioa. “Beti gusta-
tu izan zait margotzea, txiki-txi-
kitatik. Horregatik, orain, Arte 

Ederrak ikasten nabil. Hemen 
ibili aurretik, beste akademia 
batean ere egon nintzen”, gogo-
ratu du.

Saskibaloitik pinturara
Alboan duen Ruben Beneitezek 
ere hiru urte daramatza akade-
mian. Afizioa eduki arren, ordu-

ra arte ez zuen tarterik topatzen.
“Saskibaloi entrenatzailea nin-
tzen Tabirakon, eta ez nuen den-
borarik. Utzi eta gero, hemen 

eman nuen izena”, gogoratu du 
margolaritza ikasleak. “Onena 
da ordutegi malgua dagoela. 
Egun batzuetan denbora gehia-
go zaude, ondo zabiltzalako; 
beste batzuetan ez da irteten, 
eta etxera joan ahal zara”, na-
barmendu du. Rolling Stones 
taldearen inguruko koadro bat 
amaitu berri du, eta orain pai-
saia bategaz hasi da. “Kreatibi-
tatea lantzeak” erakartzen du 
batez ere, baina beste gauza ba-
tzuek ere bai. “Erlaxatzea, egu-
neroko arduretatik deskonek-
tatzea, talde bategaz egotea...”, 
esan du Beneitezek.

Udan, ikastaro intentsiboak 
emango dituzte Kurutziaga aka-
demian, batez ere proba egin edo 
arloan hasi gura dutenei begira. 
Beneitezen ustez, aukera ona 
da urtean zehar astirik ez dute-
nentzat. “Denborarik ez duen 
jendearentzat, aprobetxatu eta 
errendimendua ateratzeko mo-
du ona da udako intentsiboena”, 
azaldu du ikasleak.

Matrikula barik
Goizez zein arratsaldez eskai-

niko dituzte ikastaro intentsi-
boak uztailean, eta ume zein 
nagusiak joan ahalko dira. Juan 
Azurmendi irakaslearen arabe-
ra, bost bat urtegaz hasten dira 
lehenengoak. Beraz, txiki-txiki-
tatik ere garatu ahal da margo-
lari sena akademian. Gainera, 

abantaila bat dute orain apunta-
tzen direnek; hileko ordainketaz 
aparte, ez dute matrikularik 
ordaindu beharko.

Edozein une izan ahal da 
aproposa irudimenari bidea za-
baltzeko, eta udako aisialdian 
ere,  lasaitasuna topatzeko modu 
bat izan daiteke.

Adina ez da arazo arte ikasketei ekiteko.

Lidia Bernal gaztea Arte Ederrak ikasten dabil unibertsitatean.

Sormena lantzeko 
tailer kulturaletara 
jotzen duenik ere 
bada Durangaldean

Bernal: “Beti 
gustatu izan  
zait margotzea, 
txiki-txikitatik”

Beneitez: 
“Errendimendua 
lortzeko modu ona 
da intentsiboena”

Irakaslearen 
arabera, bost bat 
urtegaz hasten dira 
gaztetxoenak

 TURISMOA  Markel Onaindia
Ondare aldetik aberatsa da Du-
rangaldea, eta horretan oinarri-
tutako ibilbideak antolatzen di-
ra, bertako historian sakontze-
ko aukera eskainita. Elorrion, 
esaterako, gurutze historikoen 
inguruko ibilbide bat sortu dute, 
eta bihar –euskaraz– eta etzi –
gaztelaniaz– egingo dituzte lehe-
nengo bisitak, doan. 10:30ean 
irtengo dira Turismo bulegotik. 
Aurrerantzean, kanpotik dato-
zen turistei ere eskainiko diete 
zerbitzua, hiru euroren truke.

Gurutzeen bidea
2009az geroztik ibili dira Elo-
rrioko bederatzi gurutzeak az-
tertzen eta berrizten. Gainera, 
lanketa historikoa osatu, eta 
liburu bat argitaratu dute. Ira-
kurriz zein ibiliz, mendeetan 
atzera egin eta Elorrioren ira-
ganean murgiltzeko aukera bat 
da. Izan ere, XVI. mendekoak 
dira gurutze guztiak, eta herriko 
mugak zehazteko erabili izan 
zituzten. Harrian landutako iru-
di artistikoak jasotzen dituzte 
euren baitan. Oinezko ibilbidea 
egin ahal izateko, mapa bat ere 
kaleratu du udalak. 

Herrian beste bost ibilbide te-
matiko egin ahal dira, jauregiez, 
Argiñetako nekropoliaz eta kon-
dairez gehiago jakiteko.

Durango zaharra
Durangon, balio handikoa da 
Kurutziagako gurutzea, gaur 
egun Kurutzesantu museoan da-
goena. Bonbardaketaren lekuko 
izan zen, eta 1980an atentatu 
bat ere sufritu zuen. Hain justu, 
horretaz guztiaz informatzeko, 
audiogida bat atera dute aurten, 
doakoa dena.

Bestalde, Alde Zaharraren 
historia ezagutzeko ibilbide bat 
ere badago, eta 1937ko bonbarda-
keta oroitzeko beste bat ere bai. 

Souvenirrak
Elorrion eta Durangon souveni-
rrak sortu dituzte,  herritarren-
tzat ere interesgarri izan ahal 
direnak. Elorrion, kamisetak, 
lepoko bat eta jolas historiko bat 
daude; Durangon, eraikin eta 
monumentuen miniaturak, eda-
lontzia, eta kamisetak.

Urkiola, ondare naturala
Herrien historiaren xarmaz 
aparte, ondare natural itzela da 
eskualdea, Anboto mendika-
tearen eta Urkiolako parke na-
turalaren babesean. Toki-Alai 
interpretazio zentroan, Urkio-
lan, zenbait zerbitzu eskaintzen 
dituzte, inguruneaz gozatzeko. 
Egoitzan bertan erakusketa bat 
dago, eta kanpoan oinez egiteko 
ibilbideak, adibidez. 

Urrutira joan barik, ingurune ikaragarria dago Urkiolan.Bonbardaketaren aztarnei buruz ibilbide bat osatu dute Durangon.

Argiñetako nekropolian, antzinako biztanleak zelan bizi ziren ezagutu daiteke.

Elorrioko gurutzeen ibilbidea eta liburua martitzenean aurkeztu zituzten.

Durangaldeko historia ezagutzeko ibilbideak: 
etxean bertan turismoa egitea ere posible delako
Elorrioko gurutzeekin lotutako ibilbidea osatu dute, eta Durangon, Kurutziagako gurutzearen inguruko audiogida bat landu dute

Bizikletentzako osagarriak 
merkeago Anbotoren Lagunentzat
Eski eta snow materialak mantentzeko ere %10eko deskontua dute

 KANPAINA  M.O.
Anbotoren Lagun egiten diren 
irakurleek hainbat deskontu 
eta abantaila izaten dituzte 
komertzioetan, eta Undarri 
Bike denda da horietako bat. 
Bertan, bizikletentzako osaga-
rriak merkeago lortu ahal dira, 
%10eko beherapenagaz, hain 
zuzen ere. Horrez gainera, eski 
eta snow materialen manten-
tze-lanetan ere deskontu bera 

proposatzen dute Iurretako 
dendan. Zolari argizaria ema-
tea eta ertzak zorroztea eskain-

tzen dituzte, %10 merkeagoa 
den prezioan.

Zozketak martxan
Dendetan lortu ahal diren aban-
tailez aparte, zozketak ere egi-
ten dira Anbotoren Lagunei 
zuzenduta. Asteon, esatera-
ko, Izarbe etxetresna-dendak 
emandako lapiko bat zozkatuko 
da euskarazko hedabidea ba-
besten duten lagunen artean. 
Hemendik eta abendura arte, 
astero egongo dira era horreta-
ko zozketa eta sariak.

Anbotoren Lagun 
egiten diren 
irakurleek hainbat 
deskontu dituzte

Bizikleta, uda giroak 
bultzatuta gero eta 
jarraitzaile gehiago 
dituen aukera
Bizikleta bat aukeratzeko orduan ezinbestekoa 
da jakitea zertarako erabiliko dugun

 BIZIKLETAK  A.B.
Eguraldi onak lagunduta, bizi-
kleta hartzeko gogoa pizten du 
udako giroak. Oraintxe dute lan 
gehien bizikletak saltzen edo 
konpontzen jarduten dutenek. 
Iurretako Undarribike dendako 
Aitor Undagoitia Riveroren (Be-
rriz, 1982) berbetan, gaur egun 
edozer gauzatarako bizikletak 
daude. Beraz, ezinbestekoa da 
jakitea zertarako gura dugun bi-
zikleta; nola ez, neurria ere bai.

Errepiderako bizikleta bi-
lakatu den paseokoa izan zen 
sortu zen lehenengoa. Dena den, 
errepiderako bizikleten artean, 
distantzia labur edo luzeak egi-
teko egokitutakoak ditugu. “Txi-
rrindularientzat azkenak dira 
aproposak. Oso arinak, gurpil-a-
zal oso finekoak  —erresistentzia 
gutxi eragiteko eta aurrera erraz 
joatea bermatzeko— eta aerodi-
namikoak dira. Diametro handi-
ko erruberak ere badituzte”, dio 
Undagoitiak. Aldiz, erosotasun 
handiagoa ematen duen gur-

pil-azal zabalagoa dute, adibidez, 
distantzia laburrak egiteko bizi-
kleta horiek. Paseokoaren ezau-
garriak dituzte gehiago.

Fixie bizikleta, modan
Herrigunean ibiltzeko, erre-
piderako bizikleta ere badago 
orain modan: fixie-a. Undagoi-
tiaren esanetan, “ez da erraza 
horrelako batean ibiltzea. Piñoi 
bakarra du, eta katea eta peda-
lak lotuta.  Ikasi egin behar da, 
baina herri barrurako oso apro-
posa da”.

Beste aukera bat mendiko 
bizikleta da. Askotariko lurre-
tan ibiltzekoa. Esekidura du 
aurrealdean; eta, gura izanez 
gero atzealdean ere bai: enduro-
ko jaitsieretarako bizikletek edo 
jaisteko baino ez direnek bietan 
dituzte. Gogorrak dira biak ala 
biak, gurpil-azal  oso zabalekoak.

Zabala da aukera, are gehiago 
bizikleta norberaren premien 
arabera “pertsonalizatu” daite-
keela kontuan hartzen badugu. 

“Detaile txikiek guztiz aldatu 
dezakete bizikleta. Herri ba-
rruan ibiltzeko aproposa dena 
bidaia luze bat egiteko moldatu 
genezake, errubera sendoagoak 

edo piñoi asko jarrita”, dio Un-
dagoitiak. Prezioak ere askota-
rikoak dira: 300 eurotik 15.000ra 

artekoak daude: “3.000 eta 7.000 
euro arteko bizikleta asko daude 
kalean. Baina 2.500 euro edo gu-
txiago ordainduta bizikleta ona 
izan genezake”, gaineratu du.

Garbitasuna
Ondo zainduta, bizikletak ez du 
mantentze-lan handirik behar, 
Undagoitiaren ustez: “Aurretik 
arazorik izan ez badu, nahikoa 
da hiru hilerik behin begiratzea. 
Garbi mantentzea da giltza. Zi-
kinkeriak asko hondatu dezake 
bizikleta”. Halaber, errepidean, 
bizikleten eta gainerako ibilgai-

luen arteko errespetua ezinbes-
tekoa dela dio. Aurreratzean, 
gidari askok ez dute 1,5 metroko 
distantzia errespetatzen, baina 
txirrindulariek ere batzuetan ez 

diote errepideko araudiari jara-
monik egiten. Zentzua behar da 
bi aldeetatik.

Bizikletak saltzen ditu, baina, batez ere, hauek konpontzen egiten du lan Undarribikeko Aitor Undagoitiak.

“Garbitasuna da 
giltza. Zikinkeriak 
asko hondatu 
dezake bizikleta”

“Errepidean, 
elkarrekiko 
errespetua 
ezinbestekoa da”

Anboto Lagunen txartelagaz abantailak lortu ahal dira.

 MUSIKA  Itsaso Esteban
Durangoko musika eskolan 
sorturiko Bart Sax! taldeak eta 
Enekora laukoteak joko dute, 
ekainaren 4an, 19:30ean, Du-
rangoko Plateruenean egingo 
duten elkartasun kontzertuan. 
Bost euroko sarreratik biltzen 
duten dirua Rio de Oro elkartera 
bideratuko dute, uda honetan 
saharar umeekin egingo dituz-
ten ekintzetan laguntzeko.

Hamar urte bete ditu Bart 
Sax! taldeak aurten, eta urteu-
rren hori ospatzeko antolatu 
dute domekako kontzertu berezi 
hori. Durangoko musika esko-

lako saxofonistek osatzen duten 
big band horrek itxiko du, hain 
zuzen ere, domekako emanal-
dia. 70eko hamardakako kanten 
errepertorioa eskainiko dute, 
Plateruenean, Itziar Castrillo 
irakaslearen zuzendaritzapean.

Durangoko musika eskolako 
saxofonisten aurretik, Enekora 
talde gipuzkoarra arituko da 
elkartasun kontzertuan. Eneko 
Larrañaga musikariak jotzen 
duen koraren melodien bitartez, 
Afrikako sustraietatik mun-
duko kulturetara bidaiatzea 
proposatuko diete Durangoko 
emanaldira doazenei.Duela 10 urte sortu zuten Bart Sax! taldea, Durangoko musika eskolan.

Sahararen aldeko kontzertua eskainiko 
dute Bart Sax! eta Enekora taldeek, etzi 
Durangoko Plateruenean joko dute, eta batutako dirua Rio de Oro elkarteari laguntzera bideratuko dute

Tangerreko bizipenen argazki 
liburua kaleratu du Angoitiak
‘Tanger dream’ liburuan bildu du Txelu Angoitiak hiri harekiko duen ikuspegia

 ARGAZKIAK  Itsaso Esteban
2013. eta 2016. urteen artean 
Marokoko Tanger hirira egin-
dako bost bidaitan ateratako 90 
argazki biltzen dituen liburua 
kaleratu du Txelu Angoitia ar-
gazkilariak (1960, Durango). 
Tanger Dream izenburua du 
liburuak, eta egileak hiri harta-
ko bizipenez idatziriko testuak 
ere jasotzen ditu. Noctis Photo 
Books argitaletxeagaz kaleratu 
du lana Angoitiak, eta laster li-
buru-dendetan ere eskuragarri 
egongo den arren, helbide hone-
tara idatzita ere eskatu daiteke: 
noctisphotobooks@gmail.com.

Jesus Mari Arruabarrena la-
gunagaz, ikastaro bat jasotzera 
joan zen Txelu Angoitia Tange-
rrera lehenengoz. “Maitemindu 
egin nintzen hiriaz, harrapatu 

egin ninduen”, dio. “Hango bizi-
moduak gure umezaroagaz antz 
handiagoa duelako beharbada, 
baina, hemen baino gusturago 
sentitzen nintzen han”.

Hiriaren baitan utzi zuen An-
goitiak bere burua bost egonal-
dietan. Helburu eta epe jakinik 
barik egiten zituen argazkiak: 
gosaldu, kalera atera, eta gerta-
tzen zenaren arabera ibiltzen 
zen. “Egunez, erakartzen nin-
duten leku guztietara sartzen 
nintzen, bidean topatzen nuen 
jendeagaz berba egiten nuen...”, 
azaldu du. Prozesu osoa asko 
gozatu duela dio argazkilariak.

Lan fotografikorik gehie-
na gauez egiten zuen, argazki
-kamera txiki bategaz. “Gaiak 
berak bultzatu ninduen argaz-
kiak gauez egitera”, dio. Izan 

ere, “gauez egindako argazkiek 
irrealitate sentsazioa transmiti-
tzen dute”, azaldu du Angoitiak, 
“galtzaileen eta kalezuloetan 
ezkutuan dabiltzanen istorioak 
dira”. Kontatu duenez, ametsen 
eta errealitatearen arteko anbi-
guotasunari buruz jardun gura 
zuen. “Bizitzaren dekadentziaz, 
zapuztutako ametsez... Tangerri 
buruz irakurri dudanari eta hiri 
hartan izan dudanari buruzko 
lana da, ez da Tangerri buruzko 
argazkigintza dokumentala”.

Gibraltargo itsasarteko hiria-
ri buruzko hainbat nobela izan 
ditu Angoitiak inspirazio iturri 
Tanger Dream argazki liburua 
egiteko:  Bowles, Borroughs edo 
Chukrirenak, esaterako. 

“Bidaiatzea oso bizigarria da 
niretzat”, dio argazkilari duran-

garrak. “Hemen oso zaila egiten 
zait bilatzen dudana topatzea, 
oso ordenatuta daukagu bizitza; 
denok janzten gara berdin, ber-
din ibiltzen gara, denda guztiak 
berdinak dira...”.

Liburuko 30 argazkiren hau-
taketa bat Algecirasen dago, 

ekainaren 16ra arte ikusgai. 
Andaluziako hiri hartan maiatz 
hasieran eta Bilbon joan zen 
astean, liburu berriaren aurkez-
penak egin ditu Txelu Angoi-
tiak. Aurreratu duenez, azaroan 
Elorrioko Iturri kultur etxean 
ipiniko du erakusketa. 

2013 eta 2016 artean egindako bost bidaiatan egin zituen Angoitiak argazkiak.

70eko hamarkadako 
kantak eskainiko 
dituzte, Itziar Castrilloren 
zuzendaritzapean

GEURE DURANGALDEA

Gero eta herri gehiagotan dau-
de kotxeei itxitako kaleak. Su-
posatzen da kotxe eta oinez-
koen arteko “guda” horretan 
azken hauek ari direla gerra 
irabazten, eta hori sinetsi nahi 
nuke. Baina herri askotan, es-
kuratutako lur zatia goiz batean 
terraza batekin pribatizatuta 
agertzen da. Umeek lortua zu-
ten espazioa galdu dute. Terra-
zaren espazioa eta bezeroek 
behar duten “segurtasun ere-
mua” berriz beste batzuena da. 
Metroa hartu eta kalera joanez 
gero, kasu baten baino gehia-
gotan ikusiko genuke plaza 
oinezkoentzat bakarrik jarri 
ondoren, azken hauek kotxee-
kin partekatu behar zutenean 
baino leku gutxiago dutela. 

Ez gara oinezkoen eremuak 
zabaltzen ari, eremu publikoa 
pribatizatzen baizik, herrietako 
tokirik onenetan, gainera. Pri-
batizazio eta segurtasun eremu 
horien ondorioz, edozein gauza 
antolatzerakoan, gero eta urru-
nagoko toki batera jo beharra 
dago eta jendearen erantzu-
nean nabari egiten da hori.

Badakit udal askorentzat di-
ru iturri direla terrazak, eta gu-
re ostalaritzak behar duen bul-
tzada direla, baina, gutxienez, 
argi azaldu ditzagun gauzak. Ez 
da etikoa ostiralean plaza inau-
guratzea eta asteartean pribati-
zatzea. Etxean jaio baina kalean 
haziak garenok, kalea errei-
bindikatu beharra dugu, eta 
espaloian kotxea edo motorra 
uzten duten gure lagunei aur-
pegiratu hori ez dela bere tokia. 
Udalari, oinezkoa babesteko 
mutiloiak jartzen dutenean es-
paloitik kanpora jarri behar di-
rela esanez, eta ez babestuaren 
eremuari lekua kenduz. Bizi-
kleta espaloian arrotza dela sasi 
ekologistei jakinaraziz. Bataila 
txiki baina ugariak, guretzat eta 
ondorengoentzat gure kaleak, 
gure herriak berreskuratzeko.

JON  
IRAZABAL  
AGIRRE
Gerediaga  
Elkartea

 BERTSOLARITZA Itsaso Esteban
Markina-Xemeingo Akerbel-
tzen Antxumak taldeagaz, Du-
rangaldeko bi talde ailegatu 
dira udaberrian jokatu den 
Bizkaiko taldekako bertsolari 
txapelketako finalera: Abadiño-
ko Koipelustre’s eta Iurretako 
Bertso Taldea. Bihar,  17:00etan, 
Markinako frontoi txikian egin-
go duten saioan erabakiko da 
txapelketa horretako irabazlea. 

Taldekako formatuan lehe-
nengoz egin duten txapelketa 
horretan 30 talde aritu dira, eta 
200 lagunetik gora jardun dira 
bertsolari, epaile, gai-jartzaile 
eta laguntzaile lanetan. Finale-
ra ailegatu diren Durangaldeko 
talde biak formatu berritzaileko 

txapelketa horretako parte-har-
tzaileen aniztasunaren adibide 
dira: badaude oso gazteak dire-
nak, beteranoak, aspaldi bertso-
gintzatik aparte ibili direnak, 
hasiberriak...

Egun osoko egitaraua
Bizkaiko bertsolaritzaren jaia 
izango da bihar Markinan egin-
go dutena, eta taldekako finala 
ez ezik, eskolartekoa ere joka-

tuko dute bertan. 10:00etan, es-
kolarteko bertso idatzien finala 
egingo dute; eta 11:30ean, esko-
larteko bat-bateko sariketarena. 

14 eta 18 urte arteko 40 bertsola-
rik hartu dute parte bat-bateko 
txapelketan, eta honako zortzi-
kote hau ailegatu da finalera: 
Aritz Landeta, Beñat Bilbao, 
Bittor Altube, Eztizen Altube, 
Gorka Pagonabarraga, Iruri 
Altzerreka, Maider Barañano 
eta Naroa Torralba. Altube, 
Pagonabarraga eta Altzerreka 
izango dira eskolarteko finaleko 
Durangaldeko ordezkariak.

Bizkaiko bertsolaritzaren jaian, 
Durangaldeko hainbat partaide
Bizkaiko taldekako txapelketako hiru finalistetako bi Durangaldekoak dira

Martitzenean aurkeztu zuten bihar Markinan egingo duten jaia. Iurretarrak eta abadiñarrak ailegatu dira taldekako txapelketako finalera.

Abarketen eremu askatua

Banatu dituzte Iurretako 
literatur lehiaketako sariak
Joan zen barikuan egin zuten sari banaketa

 LITERATURA  I. E.
Iurretako XIV. Literatur Lehia-
ketako sari banaketa ekitaldia 
egin zuten, joan zen barikuan, 
Ibarretxe kultur etxean. Ume, 
gazte zein helduen sailetan, ia 
400 lan jaso dituzte Iurretako 
Herri Bibliotekak antolatzen 
duen lehiaketan, aurten. 

Epaimahaiaren erabakian 
oinarrituta, ipuinen, bertso 
paperen eta komikien arloetan, 
hainbat sari eta aipamen ba-

natu zituzten Kristina Marda-
ras iurretarrak aurkeztu zuen 
ekitaldian. Liburu-sortak eta 
bonuak jaso zituzten gazteenek 
saritzat, eta diru sariak eman 
zizkieten helduei.

Ohi bezala, saria jaso duten 
lan guztiak biltzen dituen li-
burua argitaratu du Iurretako 
Udalak. Azken urteetan bezala, 
Iraia Okiña iurretarraren ilus-
trazioa darama XIV. Lehiaketa-
ko liburuxkak azalean.

Dokumental suediar bi 
izango dira ikusgai Hitzen 
Ekainaren 7an, 19:00etan, eskainiko dituzte

 ZINEMA  I. E.
Basker. 1960ko hamarkadako 
euskal kulturari buruzko sue-
diar dokumentalak bideo-ema-
naldia antolatu dute Durango-
ko Hitz liburu-dendan. Ekai-
naren 7an, 19:00etan, izango da 
emanaldia. 60ko hamarkadan, 
SVT telebista suediarrerako 
ekoitzi zituzten bi film doku-
mental dira emango dituzte-
nak: 24 minutuko iraupena 
duen Basker, eta 17 minutuko 

Bonde i Baskerland. Euskal kul-
turaren balio handiko eszenak 
biltzen dituzte bi dokumenta-
lek, eta gaur egun galduta dau-
den hainbat ohitura erakutsi. 

Argibel Euba EHUko ikerla-
riak parte hartuko du emanal-
diaren osteko solasaldian. Izan 
ere, Euba etnografoak egin du 
dokumentalak lokalizatzeko la-
na eta horien inguruko ikerketa 
eta identifikazio lana. Doako 
sarrera izango du emanaldiak.  

Eskolarteko finala ere 
Markinan egingo dute, 
bihar; 11:30ean egingo 
dute bat-bateko finala

“Sasoi batean gaur non egongo ginen esan 
banu, zoratuta nengoela erantzungo zidaten” 
Joxe Etxebarriak 25 urte daramatza entrenatzaile lanetan eta presidente karguan Zornotza taldean

 SASKIBALOIA  J. Derteano
Zornotza Saskibaloi Taldeko 
presidente Joxe Etxebarriak 
25 urte bete ditu klubean. Ju-
niorren eta nagusien taldeak 
entrenatu zituen lehenengo, eta 

2005etik hona presidentea da. 
Une gaitzak eta gozoak, bietarik 
bizi izan ditu denbora honetan 
guztian, eta orain gozoagaz go-
zatzen dabil, taldea Urrezko 
Ligarako igoera faseko finalean 

duela. “Orain urte batzuk gaur 
non egongo ginen esan banu, 
zoratuta nengoela erantzungo 
zidaten. Baina hemen gaude, eta 
aukera handiekin”, dio.

Finala irekita dago. La-
rrean partidu bana irabazi dute 
Ametx Zornotzak eta Vallado-
lidek. “Bagenekien lehenengo 
partidua zaila izango zela, atse-
den egun gutxi genuelako azken 
partidutik. Nekatuta geunden, 
eta galdu egin genuen. Beraz, 
domekakoa irabaztea itzela izan 
zen”, azaldu du.

Hurrengo partidu biak Valla-
doliden dira: lehenengoa gaur, 
20:45ean, eta bigarrena dome-
kan, 19:00etan. Beharrik balego, 
Zornotzan jokatuko litzateke 
bosgarrena, ekainaren 6an, 
20:30ean. Taldea “oso ondo” 
dagoela dio, “fisikoki zein men-
talki”. “Nik jokalariak lasaitu 
beharrean, eurek lasaitzen nau-
te ni. Alde horretatik, berba 
onak baino ez ditut, bai euren-
tzat, bai gure zaleentzat”, dio 
presidenteak. 

Igoera faseko partiduekin 
saskibaloia berbagai bihurtu da 
Zornotzan, eta horri balio bere-

zia ematen dio. “Kantxak beteta, 
zaleak kamiseta berdeekin, ta-
bernako telebistetan partiduak 
ematen, umeak saskibaloian 
jokatu nahian… herrian saski-
baloia arnasten da egunotan, eta 
horixe genuen helburu. Alde ho-
rretatik, oso pozik gaude”. 

Gaur ametsa denak ames-
gaizto itxura ere izan zuen den-
boraldi aurrean. Taldeak Zila-
rrezko Ligan jarraitzea kolokan 
zegoen orduan, diru kontuen-
gatik. Eskumuturreko berdeak 
atera zituzten gaia herrian za-
baltzeko eta, bide batez, dirua 
batzeko. “Ekonomikoki arazoak 
izan genituen eta oraindik badi-

tugu, baina lan asko egin dugu 
denboraldia ondo amaitzeko”, 
azaldu du. Eta Urrezko Ligara 
igotzea bideragarria litzateke 
ala galdera ikur bat da oraindik? 
“Galdera ikurren bat agertuko 
litzateke, baina dagoeneko mu-
gitu gara handik eta hemendik. 
Indar guztiekin saiatuko ginate-
ke igoera baliatzen, eta uste dut 
posible izango litzatekeela”.

Larreako harmailetako pre-
sidentearen aulkira begiratu eta 
Etxebarriaren aurpegia ikuste-
ra ohituta daude zornotzarrak.  
Hantxe zegoen nazional eta au-
tonomia mailen artean saltoka 
zebiltzanean, eta baita EBAra 
eta Zilarrezko LEBera igo zire-
nean ere. Baina noiz arte? “Den-
boraldi amaierak gogorrak iza-
ten dira, eta azken urtea izango 
dela pentsatzen duzu, baina aur-
tengoa hain da momentu ona… 
beste pare bat urtean jarraituko 
dudala uste dut”, azaldu du. 

Domekako partidu amaieran 25 urteak gogoratzen duten pankarta atera zuten. 

Hawaiirako sailkapena 
lortu du Fradesek 
Munduko txapelketan izango da, bigarren urtez

 IRONMANA J. D. 
Bigarren urtez jarraian Hawaii-
ko Konan izango den munduko 
ironman txapelketan arituko 
da Gurutze Frades iurretarra. 
Joan zen asteburuan Brasilgo 
proban lortutako laugarren pos-
tuak eman dio sailkapena. Ohi 
duen moduan, atzetik aurrera-
ko bidea egin zuen. Hamabosga-

rren tokian irten zen uretatik, 
bosgarren amaitu zuen bizikle-
tako tartea, eta beste postu bat 
aurreratu zuen korrika.

Munduko txapelketako pro-
ba urrian izango da. Iaz 33. pos-
tuan amaitu zuen Fradesek. 
Gorputzak ez zion gura zuen 
moduan erantzun, eta bere ohi-
ko mailatik behera ibili zen.

Penaltietan 
galdu ostean, 
Kulturalak agur 
esan dio igoerari 

 FUTBOLA J. D. 
Durangoko Kulturalak ezin 
izan du Bigarren B Mailara-
ko igoera faseko lehenengo 
kanporaketa gainditu, horre-
tarako merituak egin dituen 
arren. Etxean 1-0 irabazita 
joan ziren Ecijara, eta itzuli-
koa emaitza beragaz amaitu 

zen, baina andaluziarren alde.  
Luzapenean markagailua ez 
zen mugitu, eta penaltiak kan-
poraketaren epaile bihurtu 
ziren. Txanda orekatu baten 
ostean, andaluziarrak nagusi-
tu ziren (8-7).

Brasilgo Ironmana laugarren tokian amaitu zuen.

Laureano Lara eta Dañi Nuñez, kickboxingaren iragana eta etorkizuna.

Azkeneko borrokaldia 
du Larak, Katalunian
40 urteko ibilbidearen ostean, erretiratu egingo da

 KICKBOXINGA J.D.
40 urteko ibilbidearen ostean, 
Laureano Larak kickboxinge-
ko azken borrokaldia izango du 
zapatu honetan. Kataluniako 
Casteldefels herrian izango da, 
eta Espainiako kickboxingaren 
profesional titulua jarriko du 
jokoan, Jose Tapiaren aurka. 

Lara karate eta kickboxing en-
trenatzailea ere bada, Berrizen 
eta Durangon, 30 urte baino 
gehiagoan. Jaialdi berean, Da-
ni Nuñez 29 urteko elorriarrak 
profesionaletan debutatuko du. 
Joel Gonzalezek eta Jon Her-
nandezek amateurretako borro-
kaldi bana izango dute.

Joxe Etxebarriak 12 urte daramatza klubeko presidente. 

Partidu bietan 1-0eko 
markagailua eman zen. 
Penaltietan 8-7 irabazi 
zuten andaluziarrek

ADITUAREN TXOKOA

Aurtengo Zegama-Aizko-
rri mendi maratoia azken 
urteetako ederrenetakoa 
izan da. Asteburu bero-be-
roa zegoen iragarrita, eta 
zapatu arratsaldean 30 bat 
gradu zeuden Zegaman.                                                                           
Baina biharamunean alda-
keta etorri zen. Laino ugari 
batu zen zeruan, eta bero egin 
arren ez zen bezperakoa. Ani-
moek gora egin zuten.                                                                                      

09:00etan puntuan eman 
zitzaion hasiera lasterketari, 
eta 500 bat korrikalari abiatu 
ginen, plazan batu zen jende-
tzaren txalo artean. Zirrara-
garria!

Otzaurte da lehen puntu 
“beroa”, ehunka zale oihuka 
eta txaloka animatzen daude-
na. Hortik aurrera, lasaitzen 
joan ziren barruak eta laster-
ketan bete-betean sartu nin-
tzen. Fresko jarraitzen zuen 
eguraldiak eta zorua ezin ho-
beto zegoen korrika egiteko.

Lasterketa erdi inguruan, 
Sancti Spiritu, indarberri-
tzeko gune garrantzitsua 
Aizkorrira bideko aldapei 
ekin aurretik. Niretzat indar-
gunerik handiena lasterketa 
ahaztezina egiteko, han bai-
tzeuden Alluitz semea eta Mi-
kel. Patxo handi bana eman 
eta, aurrera amatxo!

Aizkorri gaina ere jendez 
gainezka. Oilo-larrua! Gai-
lurreria atzean utzita, Urbia 
geneukan itxaroten Andraitz 
igo aurretik.

Inoizko denborarik onena 
eginez heldu nintzen Zega-
mako helmugara, irribarre-
tsu. Eta ez nintzen bakarra 
izan, lasterketako errekorra 
hautsi baitzuten Stian An-
germundek mutiletan eta 
Maite Maiorak nesketan. 
Zorionak!

Zegama-Aizkorri 2017, 
kolosala!

OIHANA 
AZKORBEBEITIA 
URIZAR  
Mendi  
lasterketak

Gimnasia erritmikoan Durangoko Uztai  
taldeak du Euskadiko talderik onena
Nagusiek urrezko domina irabazi dute, eta gazteak azpitxapeldun geratu dira Landako kiroldegian

 GIMNASIA ERRITMIKOA J. D.
Gimnasia erritmikoko Uztai 
taldeak Euskadiko txapelketa 
irabazi du senior mailan. Badi-
ra lau urte podiumetik jaitsi ez 
direna, eta birritan koskarik 
gorenera igo dira; azkenekoz, 
joan zen domekan, Durangoko 
Landako kiroldegian jokatu-

tako txapelketan. Sara Sendi-
nok, Ane Tranchok, Meritxell 
Mardarasek, Ainara Ruedak 
eta Julene Grandek osatu zuten 
boskotea.

Uztaik Euskadiko txapel-
keta irabazi duen aldi bietan 
Ane Trancho eta Sara Sendino 
taldeko partaideak izan dira. 

Lehenengo lorpenetik errepi-
katzen duten bakarrak dira. 
“Txapelketa irabazteko hainbat 
gako egon dira. Batetik, geure 
artean dugun laguntasuna, eta 
bestetik, entrenatzaileek gugan 
jarri duten konfiantza. Lan han-
dia egin dute gugaz”, azaldu du 
20 urte dituen Trancho duranga-

rrak. Kantxara “lasai” irteteak 
lagundu die. “Lehia zela ahaztu 
barik, gozatzera irten ginen. 
Azkenean, patxada horrek ere 
lagundu zigun ariketa on bat 
egiten”, aipatu du Tranchok. 

Aurtengo txapelketa berezia 
izan da taldearen barruan bizi 
izan dituzten arrazoi pertsonal 
batzuengatik. Horregatik, txa-
pelketa irabaztean “emozio as-
ko” batu zitzaizkiela onartu du.

Denboraldian zehar hiru tal-
derik onenen artean mantendu 
dira, baina gorabehera txikiak 
izan dituzte. Ezin izan zuten Biz-
kaiko txapelketa irabazi, hein 
handi batean lesioen ondorioz. 
Orain, Euskadikoa irabazita goi
-goian amaitu dute denboraldia.

Gazteak azpitxapeldun
Nagusien taldea ez ezik, harro-
bia ere sasoi onean dago. Uztai-
ko gazteek zilarrezko domina 
irabazi zuten. “Gazteak gogor 
datoz, eta hori motibagarria da 
guretzat”, azaldu du Tranchok.

Uztai taldeko seniorren eta gazteen taldeak urrezko eta zilarrezko dominekin. 

Kostaldetik  
bizikleta martxa 
Berrizen 

 MARTXA J. D. 
Berriz Bizikletari Elkarteak 
eta Berrizko Udalak antola-
tuko duten martxak zazpiga-
rren aldia egingo du domekan. 
09:00etan hasiko da, udaletxe-
tik (Iturriza kalea). 120 kilome-
tro eta 2.500 metroko desnibela 
dituen ibilbide “gorabehera-
tsua eta gogorra da”, elkarteko 
kideen esanetan. Muniketa 
(2. maila), Ixua (1) eta Areitio 
(3) mendateak igoko dituzte. 
Martxaren egunean bertan 
ere izango da izena emateko 
aukera. 250 bat parte-hartzaile 
batzea espero  dute.

Umeen herri 
artekoa hartuko 
du Zaldibarrek

 PILOTA J. D. 
Aurten, Zaldibarko pilotale-
kuan jokatuko dute umeen 
Bizkaiko herri arteko pilota 
txapelketa. Bost herrik parte 
hartuko dute. Gaur, 19:00etan, 
lehenengo kanporaketa izango 
dute Leak eta Galdakaok. Ira-
bazleak Zaldibarren kontrako 
finalerdia jokatuko du, ekai-
naren 9ko barikuan, 18:30ean.  
Zaldibar finalera sailkatzeko 
faboritoa da. Zeanuriren eta 
Lezamaren artekoa da biga-
rren finalerdia. Bi herririk 
onenen arteko finala ekaina-
ren 16an izango da.

Azkorbebeitia laugarren 
izan da Zegama-Aizkorrin

 MENDI LASTERKETA J.D. / J.G.
Espezialitateko onenak batu zi-
tuen berriro Zegama-Aizkorri 
mendi lasterketak, eta aurten   
Durangaldeko hainbat korrika-
lari ibili dira goi mailan. Ema-

kumezkoetan, Oihana Azkor-
bebeitia abadiñarra laugarren 
tokian sailkatu zen. Bere bede-
ratzigarren parte-hartzean, 21 
minutuan ondu zuen ordura 
arteko bere markarik onena. 

Ander Gerrikaetxebarria 
zornotzarra (18), Jose Mari Ber-
nedo zaldibartarra (36), Mar-
kel Urigoitia otxandiarra (78), 
Erlantz Zaldunbide iurretarra 
(81), Arkaitz Iturriagaetxeba-
rria abadiñarra (126), Zigor 
Iturrieta zornotzarra (155) eta 
Ander Bastida durangarra (427) 
izan ziren eskualdeko gainera-
ko ordezkariak.Oihana Azkorbebeitia bere semeekin. 

ILE- 
APAINDEGIAK

ESTETIKA 
ZENTROAK

Profesionalik onenak 
zure zerbitzura!

EDERTASUN GIDA 

 
Gaur egun jendeak asko 
erreparatzen die ikono 
mediatikoei, ezta? Futbolariei, 
aktoreei...  
Bai, eta gauza normala da, 
eurentzat moda ikonoak baitira.
Guretzat ere horrela da. Askotan 
kurtsoetan ikasten dena, zaila 
da merkatura ateraratzea, eta 
famatuen laguntzari esker askoz 
errazagoa bihurtzen da. Hala 
ere, eragozpenak ere badauzka, 
jendeak ez daukalako ikonoen 
ile kolore, forma, testura edota 
aurpegirik. Beraz, eurek ondo 
daukatena, guretzat ez da 
aproposena izaten sarritan.

Zer kolore daude orain modan, 
ohiko metxetatik eta 
kaliforniarretatik aparte? 
Kolore arloan, fantasia 
estilokoak daude oso modan. 
Hauek mantenimendu handia  
behar dute, batez ere hain 
modan dagoen gris koloreak. 
Grisa asko eskatzen dute gaur 
egun, baina lan hau burutzea 
sesio batean ez da posible 
izaten, bere denbora behar du. 
Behin lortuta, asko zaindu behar 
da matiza ez galtzeko.

Uda badator, eta zer aholku 
emango zenuke?  
Ileak ere babesa behar du, gure 
gorputzeko beste atal guztiek 
moduan. Beraz, udan, ilea ere 
zaindu!

Modaren eraginak 
gure estiloan

Amaia Salazar (Nukleo)

Inmobiliariak

LOKALAK ETA ETXEBIZITZAK 
ALOKAIRUAN. KONTSULTATU.

www.inmoetxetxo.com

ETXEBITZAK ALOKAIRUAN
DURANGO. Bat, bi eta hiru logelako etxeak 

alokairuan. Hilean 550€-tik hasita.

ETXEBIZITZAK SALGAI 
DURANGO. Tabirakalea. 3 logelako etxea, 

komuna, sukaldea, egongela, dena kanpora 
begira. Eta garaje itxia.

DURANGO. Errotaritxuena Atiko zoragarria  3 
logela, bi komun, bi terraza zabal, sukaldea, 
egongela, dena kanpora begira, eta garaje itxia 
lau kotxe sartzeko. Ikusgarria.

DURANGO. Francisco Ibarra. 4 logelako 
etxebizitza, 2 komun, sukaldea, egongela 
balkoiarekin eta despentsa.

ATXONDO. 3 logelako etxebizitza, komuna, 
sukaldea, egongela, dena kanpora begira, hiru 
balkoi. Horrez gain, garaje itxia.

ELORRIO. 4 logelako etxebizitza, egongela, 
sukaldea balkoiarekin, komuna, eta garajea 
itxita.

DURANGO.-Kalebarria, 3 logelako etxebizitza, 
sukaldea, egongela, eta komuna. 120.000€.

DURANGO. ARTEKALE. Azken etxebizitzak, 
bikoak, trastelekuarekin. Prezioak  
165.000€ -tik hasita.

LEKEITIO. 3 logelako etxebizitza, komuna, 
sukaldea, egongela terrazarekin, garajea. 
Urbanizazio pribatu baten barruan, igerileku 
eta frontoiarekin.

ABADIÑO. Aita Letona. Etxebizitza ederra 2 
logelarekin, komuna, sukaldea, egongela, 
garajea eta trastelekua.

ABADIÑO. Iturritxo. Logela bateko apartamentua, 
sukalde amerikarra-egongelarekin, komuna, 
esekitokia, ganbara, garaje bikoitza eta 
trastelekua.

DURANGO. ATIKO BERRIA ESTREINATZEKO. 2 
logela, 2 komun, sukalde amerikarra, egongela, 
garaje itxia eta terraza ikaragarria.

ATXONDO. Etxebizitza 2 logelarekin, komuna, 
despentsa, sukaldea esekitokiarekin, eta 
egongela.

ZALDIBAR. Etxebizitza, 3 logela, komuna, 
sukaldea, egongela balkoiarekin, guztiz 
berriztatua. Horrez gain, trastelekua.

LURSAILAK SALGAI
ABADIÑO. 1.000 m2-ko lursaila salgai, 

bifamiliarra eraikitzeko baimenarekin. Zonalde 
egokia.

BERRIZ. 10.000 m2-ko lursaila. Zelai ederra 
sarbide oso onarekin.

IURRETA. 5 hektarea inguruko lursaila, Abeletxe 
bat egiteko aukera dago. Sarbide onarekin.

ABADIÑO. Bifamiliarra eraikitzeko lursaila, 1.000 
m2. Informazio pertsonalizatua.

AMOREBIETA. EUBA. Txalet bifamiliar bat 
eraikitzeko lursaila,  3.000 m2 inguruko 
azalerarekin.

AMOREBIETA. LARREA. 27.000 m2-ko lursail 
ederra, dena partzela bakarrean.

BASERRIAK  
ETA TXALETAK SALGAI
ABADIÑO. GAZTELUA. Baserri ikusgarria, arku 

eder batekin sarreran, ekialdera begira, 20.000 
m2-ko lursaila baserriaren ondoan. 

BERRIZ. Txaleta 1.200 m2-ko partzelan, Abeletxe 
kalean. Hegoaldera begira. 4 logela, 3 komun, 
sukaldea, egongela, eta garajea.

ATXONDO. Baserri ikusgarria Martza auzoan, 
15.000 m2-ko lursaila baserriaren inguruan. 
Teilatu berria. Zonalde pribilegiatua.

BERRIZ. Bº Murgoitio. Bifamiliar ederra salgai. 6 
logela, 2 sukalde, 2 egongela, 6 komun, garaje 
bikoitza, 12.000 m2-ko lursaila. Kokapen ezin 
hobea, Anbotora begira. 

MENDATA. Lamikiz auzunea. Baserri bifamiliarra 
berriztatzeko. Orientazio pribilegiatua, oso 
eguzkitsua. Prezio interesgarria.

DURANGO. Eraikin atxiki ederra, izkina, guztiz 
hornitua. Ia berria, estreinatzeko.

BERRIZ. Baserri ederra, Murgoitioko zonaldean. 
Egokia landa-turismorako, landetxea. Ikuspegi 
ezin hobeak.  

ETXEBIZITZAK SALGAI ETXEBIZITZAK SALGAI

www.inmoduranguesado.com

HERRIKO GUDARI SAN IGNACIO

ERROTARITXUENA
AUKERA

ASKATASUN ETORBIDEA

ARKOTXA

MARTXOAREN 8KO
DURANGO (AUKERA)

FRANCISCO IBARRA

ASTEPE

SASIKOA

MIKELDI

• 100 m2. 3 logela. Egongela. Sukaldea jarrita, 
esekitokiarekin. 2 bainugela, batek dutxaontzia 
du eta besteak bainuontzia. Balkoia eta 
ganbara. Berogailu elektrikoa, 
gau-metagailukoa. Gasa leihoraino. Garajea 
zuzeneko sarbidearekin. E.E.Z: E 294.000€.

• 3 logela. 2 bainugela. Sukaldea. Esekitokia.
Egongela terrazarekin. Trastelekua. Garajea. 
Igerilekua. 210.000€.

• Apartamentu ederra. Gune berdeak ditu 
inguruan. 69,18 m2 erabilgarri. 2 logela, 
egongela, sukaldea jarrita eta 2 bainugela. 
Garajea itxita. 285.000€ E.E.Z: E

• 3 logela. Bainugela. Sukaldea. Egongela 
terrazarekin. Igogailua. Berogailua. 
Eguzkitsua. Berriztatua. 140.000€.

• 101 m2 erabilgarri dituen etxebizitza: 3 logela, 
egongela, sukaldea jarrita, 2 bainugela eta  
2 balkoi handi. Berogailua eta igogailua. 
230.000€ / E.E.Z: E

• 3 logela. 2 bainugela. Sukaldea. Esekitokia.
Despentsa. Egongela. Trastelekua. Garajea. 
226.600€.

• 2 logela, egongela, sukaldea jarrita, bainugela 
bat, ganbara. 199.000€. Garajea itxita. 
Aukera. 20.000€/  E.E.Z: E

• APARTAMENTUA. Erdi-berria. Erdialdean. Dena 
kanpora begira. Altua. Ganbararekin.  
ORAIN: 155.000€.

• 90 m2 gehi 2 balkoi. 3 logela, egongela, 
sukaldea jarrita, 2 bainugela, 2 balkoi, 
trastelekua eta 2 garaje. Oso egoera 
onean. E.E.Z: E 265.000€

• 3 logela. Bainugela. Egongela. Eguzkitsua. 
80.000€.

• 90 m2, egongela, sukaldea jarrita, 2 bainugela, 
3 logela, 2 balkoi eta garajeko plazarekin. 
272.000€. E.E.Z: E

• 110m2. 4 logela. 2 bainugela. Egongela eta 
sukalde zabalak. Terraza. Ganbara. 185.000€.

Anbotok tarte hau  
eskaintzen dizu

ALOKAIRUAN  
ETA SALGAI DITUZUN 

HIGIEZINEN BERRI 
EMAN NAHI  
AL DUZU?

Informazio gehiagorako:
Tel.: 946 217 902

publi@anboto.org

Higiezinak

ETXEBIZITZAK
SALDU

Zornotza. 3 logela, egongela 1,
sukaldea, 2 bainugela, ganbara,
balkoia, gasoil berogailua eta teilatu
berria. 345 m2-ko lursailarekin. 
Aukera paregabea! Tel.: 695 70 18 58.

ERRENTAN EMAN

Durango. Pisukide bila nabil. Tabiran
(hizkuntza eskola ondoan) dagoen etxe
baterako. Tel.: 652-73 00 93.

Durangaldea. Apartamentua
alokatzen da Vieux-boucau herrian, 
Le Boucanier erresidentzian. 
Tel.: 675-71 93 63.

OPORRETAKO ETXEBIZITZAK
Durangaldea. Calpen apartamentua
alokatzen dut. Bi logela, egongela,
sukaldea, komuna eta terraza. Lau
pertsonentzako aproposa. 
Hondartzatik 100 metrotara. 
Tel.: 655-74 57 97

PISUA KONPARTITU
Elorrio. 32 urteko mutil euskalduna
naiz eta pisukide bila nabil Elorrio 
erdigunean pisua konpartitzeko. 
Etxe handia da, hiru logela eta 
berogailuarekin. Interesa baduzu, 
hau da nire telefono zenbakia: 
628 115 679, Unai.

Lana - negozioak

LAN ESKARIAK
OSTALARITZA

Durangaldea. Lan bila nabil sukaldari-
laguntzaile moduan. 
Tel.: 655-85 79 95.

ETXEKO LANAK

Durango. Esperientzia handiko
emakumeak plantxa zein etxeko lanak
orduka egiteko eskaintzen du bere
burua. Tel.: 645 70 68 39.

Durangaldea. Lan bila nabil orduka
etxeko garbiketa egiten; baita taberne-
tan ere. Sukaldari-laguntzaile moduan
ere aritzeko prest. Tel.: 633-62 40 94.

PERTSONAK ZAINDU

Durango. Gizarte langilea naiz, 
urte askoko esperientzia daukat umeen
zaintzan. Urte barruan zein udalekue-
tan. Irailetik aurrera umea/k zaintzeko
prest nago. Harremanetan jartzeko
deitu edo bidali whatsapp bat 644 411
174 zenbakira edo idatzi
irantzulau@gmail.com helbidera. 

Durango. Lan bila nabil pertsona 
nagusiak edo umeak zaintzen. Baita
garbiketan ere. Lanaldi osoan edo 
erdian lan egiteko prest. 
Tel.: 632-25 31 01.

Durango. Udan Durangoko 
udalekuetan lanean arituko den neska
euskaldunak bere burua eskaintzen du
ekaineko eta uztaileko arratsaldeetan
umeak zaintzeko. Esperientzia
handikoa. Interesa izanez gero, 
bialdu whatsapp bat, mesedez, 
695 706 227 zenbakira.

Durangaldea. Lan bila nabil barneko
langile moduan edo orduka pertsona
nagusiak zaintzen. Garbiketan aritzeko
ere prest nago. Tel.: 631-69 80 95.

Durangaldea. Lan bila nabil. 
Eskarmentua dut pertsona nagusiak
eta umeak zaintzen, ospitaleko zaintza-
lanak egiten eta garbiketa 
lanetan. Tel.: 600-88 05 87.

Durangaldea. Lan bila nabil. 
Eskarmentua dut pertsona nagusiak
eta umeak zaintzen, ospitaleko zaintza
lanak egiten eta garbiketa lanetan. Tel.:
663-51 37 21.

Durangaldea. Lan bila nabil. 
Eskarmentua dut pertsona nagusiak
eta umeak zaintzen, ospitaleko zaintza-
lanak egiten eta garbiketa 
lanetan. Tel.: 697-31 33 58.

Durangaldea. Lan bila nabil 
pertsona nagusiak zaintzen. Kanpoko
zein barneko langile moduan. 
Tel.: 612-43 30 71.

Durangaldea. Esperientziadun
emakumea lan bila dabil pertsona 
nagusiak edo umeak zaintzen. Baita ere
etxe, taberna eta abarren 
garbiketan. Kanpoko langile moduan,
orduka, gauez edo asteburu eta
jaiegunetan. Lanean berehala hasteko
prest. Tel.: 663-37 51 55.

Durangaldea. Lan bila nabil 
pertsona nagusiak edo umeak zaintzen.
Garbiketan ere aritzen naiz. Kanpoko
edo barneko langile moduan. Aste-
gunetan eta asteburuetan, baita orduka
ere. Tel.: 631-10 69 66.

Durangaldea. Lan bila nabil 
pertsona nagusiak edo umeak zaintzen.
Garbiketan ere aritzen naiz. Kanpoko
edo barneko langile moduan. Aste-
gunetan eta asteburuetan, baita orduka
ere. Tel.: 602-06 37 69.

Durangaldea. Lan bila nabil 
pertsona nagusiak zaintzen. 
Kanpoko langile moduan zein 
asteburu edo jaiegunetan lan egiteko
prest. Tel.: 631-44 98 31.

Durangaldea. Lan bila nabil 
pertsona nagusiak edo umeak zaintzen.
Orduka, goizez edo 13:00etatik
17:00etara lan egiteko prest. Tel.: 632-
61 98 47.

Durangaldea. Lan bila nabil barneko
langile moduan pertsona nagusiak zein
umeak zaintzen. Baita garbiketan ere.
Tel.: 631-45 14 46.

Durangaldea. Lan bila nabil 
pertsona nagusiak zein umeak
zaintzen, baita garbiketa lanetan ere.
Orduka edo kanpoko langile moduan
aritzeko prest. Erreferentziak ditut. Tel.:
631-69 80 95.

Durangaldea. Lan bila nabil 
nagusiak edo umeak zaintzen. Barneko
langile moduan, gauetan 
zein orduka. Tel.: 631-02 90 87.

Durangaldea. Lan bila nabil 
pertsona nagusiak edo umeak zaintzen.
Tel.: 631-09 45 84 (Leo).

Durangaldea. Mutil arduratsua lan
bila. Eskarmentuduna pertsona 
nagusiak eta umeak zaintzen, 
ospitaleko zaintza-lanak egiten, 
garbiketa lanetan eta igeltsero-
laguntzaile moduan. 
Tel.: 634-26 55 31.

Durangaldea. Neska euskalduna, ikas-
ketaduna eta esperientziaduna umeak

zaintzeko zein etxeko lanak egiteko
prest dago. Tel.: 662-36 41 67  Tel.:
946- 81 39 40.

Durangaldea. Goizez lan egiteko prest
nago, orduka. Edozein arlotan. Errefer-
entziak ditut. 
Tel.: 622-85 73 99.

Durangaldea. Pertsona arduratsuak
nagusiak eta umeak zaintzeko 
eskaintzen du bere burua, baita etxeak
garbitzeko ere. Orduka edo kanpoko
langile moduan. Tel.: 631-69 80 95.

Durangaldea. Emakume arduratsua,
esperientziaduna eta erreferentziekin
nagusiak edo umeak zaintzeko prest.
Baita garbiketarako ere. Orduka zein
kanpoko langile moduan. 
Tel.: 722-56 22 41.

Durangaldea. Lan bila nabil 
pertsona nagusiak edo umeak zaintzen.
Emakume langilea, 
erreferentziekin. 15:00etatik 07:30era
bitartean lan egiteko prest. 
Tel.: 631-09 45 84.

Durangaldea. Neska arduratsua, 
erreferentziekin, nagusiak zein umeak
zaintzeko prest. Baita etxeetako 
garbiketa egiteko ere. Kanpoko 
langile moduan edo orduka. 
Tel.: 631-69 80 95

Durangaldea. Lan bila nabil barneko
langile moduan pertsona nagusiak
zaintzen. Tel.: 688-86 79 74.

Durangaldea. Lan bila nabil 
garbiketan, pertsona nagusiak zein
umeak zaintzen. Orduka, gauez zein
kanpoko edo barneko langile moduan
aritzeko prest. Tel.: 631-02 90 87.

Durangaldea. Lan bila nabil 
pertsona nagusiak edo umeak zaintzen.
Baita garbiketan ere. Orduka zein
barneko langile moduan aritzeko prest
dagoen eskarmentudun langilea naiz.
Tel.: 685-85 79 95.

Durangaldea. Pertsona nagusiak zein
umeak zaintzeko (gauez, 
ospitalean, orduka) edo garbiketa lanak
egiteko prest. Tel.: 602-01 24 53

Durangaldea. Pertsona nagusiak
zaintzen zein garbiketan lan bila nabil.
Kanpoko zein barneko langile moduan,
edo orduka. Tel.: 689-27 36 64.

Durangaldea. Lan bila nabil 
pertsona nagusiak edo umeak zaintzen,
zein garbiketa lanetan. 
Kanpoko edo barneko langile moduan,
zein orduka lan egiteko prest. 
Tel.: 603-79 27 62.

Durangaldea. Lan bila nabil 
pertsona nagusiak edo umeak zaintzen,
zein garbiketa lanetan. 
Kanpoko edo barneko langile moduan,
zein orduka lan egiteko prest. 
Tel.: 602-08 96 49.

Durangaldea. Esperientziadun
emakumea haurrak zein nagusiak
zaintzeko prest. Ingelesezko maila
altua. 632 39 74 84.

Durangaldea. Lan bila nabil 
nagusiak edo umeak zaintzeko.
Barneko zein kanpoko langilea. 
Tel.: 612-43 30 71.

GAINERAKOAK

Durangaldea. Lanaldi osoan lan bila
nabil, eraikuntzan, mekanikan zein sol-
daduran. Tel.: 631-92 51 08 
cristian.blak@hotmail.com

LAN ESKAINTZAK
OSTALARITZA

Durangaldea. Ostalaritzako negozio
baterako langileak behar ditugu: 
zerbitzariak eta sukaldaria. Bidali 
curriculuma (argazkiarekin) 
ainhoapagozua@gmail.com helbidera.
Tel.: 610 41 55 11.

PERTSONAK ZAINDU

Durango. 5 hilabeteko umea zaintzeko
emakume baten bila gabiltza, eta 
etxeko lanak egiteko ere bai. Durangon,
printzipioz irailetik aurrera, ordutegi 
zabala. Tel.: 676 511 485. Whatasspez
hobeto

GAINERAKOAK

Iurreta. Iurretan, ekainaren 17rako 
hezitzailea behar da arratsaldean bi
orduz ume talde batekin egoteko. 
Interesa duenak idatzi 615 735 385
whatsapp zenbakira. 

Durangaldea. Drogetenitturri
aldizkariak koordinatzailea behar du.
Baloratuko dena: euskaraduna izatea,
ondo idazten jakitea, kazetaritza 
ikasketak izatea, quark eta photoshop
erabiltzen jakitea, Ermuakoa edo 
Mallabikoa izatea, eta lidergo eta 
koordinazio gaitasuna izatea. 
Interesatuek drogeten@gmail.com 
helbidera bidali beharko dute 
curriculuma, ekainaren 7a baino lehen.

Denetarik

SALDU / EROSI
Mahaiak eta aulkiak salgai. Bilbon

ikastegi bat itxi behar izan dugulako,
ikasmahaiak, aulkiak eta eserlekuak
saltzen ditugu. Batzuk erabili gabeak.
Denak berriak, egoera onean. Bilbon
daude jasotzeko. Negoziatu daiteke.
Tel.: 605-70 55 01. Elena

GALDU / AURKITU
Diru-zorro gorri bat galdu dut..
Duela astebete inguru diru-zorro gorri
bat galdu nuen Elorrion edo 
Durangon. Diru-zorroak (20x8) inguru
neurtzen du. Norbaitek bilatu/bilatzen
badu eskertuko nioke deituko balit. 
Tel.: 946-58 25 09 / 605-75 16 57.

EMAN / HARTU
Katukumak opari. 4 katukuma 
oparitzen dira. Politak eta ehiztari onak.
Deitu edo idatzi whatsapp bidez. 
633 666 492

Ibilgailuak

AUTOAK
Volkswagen multiban t5 furgoneta
salgai. 2005eko furgoneta, 128 zaldiko
potentzia eta 179.000 kilometro. 
Hainbat estra aukeran. Kolore grisa.
Tel.: 634-42 17 34.

Familia - etxea

HAURREN TXOKOA, 
OSAGARRIAK

Croozer etxeko kid1 jarlekua. 
Euritarako burbuila eta 2. bizikleta bati
lotzeko tresna estrarekin. Arrosa. 
350 euro. Tel.: 688-60 11 29.

Weeride bizikleta jarlekua. Umea 
nagusiaren aurrean eramateko jarlekua,
frontala eta barra estrarekin beste
bizikleta batean erabili ahal izateko. 
100 euro. Tel.: 688-60 11 29.

ANBOTOko agendan ezer iragarri 
gura baduzu, idatzi agenda@anboto.org 

helbidera edo deitu 946 232 523 telefonora, 
eguazten eguerdia baino lehen.

AGENDA Ekainaren 2an, 22:00etan,  
Elorrioko Arriolan 

Dudas razonables
Rafa Herce kideak idatziriko testua dauka Abadiñoko 
Banarte antzerki taldearen ‘Dudas razonables’ 
antzezlanak. Reginald Rosek idatziriko ‘Twelve angry 
men’ istorioa oinarri hartuta sortu dute, eta obra hura 
bezala, iritziak bizipenetatik banatzeko daukagun 
ezintasunaz dihardu Banarteren antzezlanak. 

:: DURANGO ZUGAZA

Piratas del Caribe:  
La venganza de  
Salazar 3D 
• barikua 2: 19:00 
• zapatua 3: 17:30-22:00 
• domeka 4: 17:30 
• astelehena 5: 21:00  

Piratas del Caribe:  
La venganza  
de Salazar
• barikua 2: 22:00 
• zapatua 3: 22:30 
• domeka 4: 20:30  
• astelehena 5: 18:30  
• martitzena 6: 20:00  
• eguaztena 7: 20:00

Marie Curie
• barikua 2: 19:30-22:00 
• zapatua 3: 18:30-20:30-22:30 
• domeka 4: 18:30-20:30  
• astelehena 5: 18:30-21:00  
• martitzena 6: 20:00  
• eguaztena 7: 20:00  
(jatorrizko bertsioa)

Goodbye Berlin
• barikua 2: 19:30-22:00 
• zapatua 3: 18:30-20:00-20:30 
• domeka 4: 18:30-20:30  
• astelehena 5: 18:30-21:00  
• martitzena 6: 20:00 

Todos los  
gobiernos mienten
• eguaztena 7: 20:00

Nur y el templo  
del dragón
• zapatua 3: 17:00  
• domeka 4: 17:00

Nur eta  
herensugearen tenplua
• zapatua 3: 17:00  
• domeka 4: 17:00

:: ZORNOTZA ARETOA

Déjame salir 
• zapatua 3: 19:30-22:00 
• domeka 4: 20:00  
• astelehena 5: 20:15 

Euskal Astea

:: DURANGO

EKAINAREN 2an

18:30ean, VIII. Peter  
esku pilota jaialdiko 
finalerdiak, Ezkurdi  
Jai Alai pilotalekuan.

EKAINAREN 3an

18:00etan, XVI. zesta-
punta txapelketako 
finalaurrekoak, Ezkurdi  
Jai Alai pilotalekuan.

19:30ean, Euskal  
dantzen jaialdia,  
Andra Marian.

20:30ean, Bermeoko 
abesbatza, Mañariko 
Kirikiño abesbatza ta 
Durangoko Orfeoia, Santa 
Anan.

EKAINAREN 4an

12:30ean, Euskal dantzen 
jaialdia, Andra Marian.

13:00etan, Eskolarteko 
IX. pintura lehiaketako 
sari banaketa, Ezkurdiko 
aretoan.

EKAINAREN 6an

09:30ean eta 14:45ean, 
umeentzako zinea, 
Zugazan.

EKAINAREN 7an

10:00etan, herri kirolak, 
Landako kiroldegian.

EKAINAREN 9an

19:15ean, txalaparta, 
alboka, trikitixa eta 
pandero eskolen eta 
fanfarriaren kalejira.

Antzerkia

:: DURANGO

EKAINAREN 8an

19:00etan, Euskararen 
espektakulue, San 
Agustinen.

EKAINAREN 9an

20:00etan, ‘Anotación 
Nº9’, San Agustin 
kulturgunean.

:: ELORRIO

EKAINAREN 2an

22:00etan, ‘Dudas 
razonables’, Arriolan.

EKAINAREN 9an

22:00etan, ‘Atte hil 
aurretik’, Arriolan.

:: ZORNOTZA

EKAINAREN 2an

21:00etan, antzerki 
tailerraren emanaldia, 
Zornotza Aretoan.

Berbaldia

:: MALLABIA

EKAINAREN 9an 

18:30ean, ‘Bulling y 
Cyberbullying, ¿qué está 
pasando?’, Kontzejuzarren.

Filma

:: DURANGO

EKAINAREN 7an 

19:00etan, ‘Basker’ 
dokumentala eta solasaldia, 
Hitz liburu-dendan.

Erakusketa

:: DURANGO

EKAINAREN 3ra arte 

‘Mujeres. Afganistan’, 
Andragunean.

EKAINAREN 4ra arte 

‘Picasso, Durangotik 
Guernicara’, Museoan.

EKAINAREN 11ra arte 

‘Kanpai joka’ erakusketa, 
Museoan.

EKAINAREN 16ra arte 

Eñaut Aiartzaguenaren 
margolanak, Ibaizabal 
ikastolako tabernan.

Aurkezpena

:: ZORNOTZA

EKAINAREN 8an

19:00etan, Ion Andoni del 
Amo, ‘Party & borroka’ 
liburua aurkezten, Ziztada 
Gune Askean.

Musika

:: DURANGO

EKAINAREN 2an

22:30ean, Muted, 
Plateruenean.

EKAINAREN 4an

19:30ean, Bart Sax + 
Enekora, elkartasun 
kontzertuan, Plateruenean.

:: MALLABIA

EKAINAREN 3an

20:00etan, Jasokunde, 
Mendibil eta Lagun Artean 
abesbatzak, elizan.

Ekainaren 8an, 19:00etan, Durangon

Euskararen espektakulue
Eguen iluntzean eskainiko du Oihan Vega esatari eta musikari 
bergararrak berak idatzitako ‘Euskararen espektakulue’ 
bakarrizketa, Durangoko San Agustin kulturgunean. Umorea 
baliatuz, euskararen erabileraren inguruko hausnarketa 
egitera gonbidatuko ditu entzuleak.

BOTIKAK

BARIKUA, 2 
09:00-09:00
Gaztelumendi 
J.A. Abasolo 2 - Durango
Melero, Rosa Mari 
San Pedro 31 - Zornotza

09:00-22:00
Sanchez, Miren Itziar 
Urbitarte poligonoa, 4 P8, Abadiño
Iruarrizaga, Karmele 
San Miguel 15 - Zornotza
Sarasketa, Diego 
Luis Urrengoetxea 5 - Zornotza

ZAPATUA, 3 
09:00-09:00
Etxebarria 
Montevideo etorb. 2 - Durango
Melero, Rosa Mari 
San Pedro 31 - Zornotza

09:00-13:30
Gaztelumendi 
J.A. Abasolo 2 - Durango

Unamunzaga 
Muruetatorre 2C - Durango

Sagastizabal 
Askatasun etorb. 19 - Durango

De Diego 
Intxaurrondo 22. - Durango

Bazan Diaz 
Uribarri 5 - Durango

Navarro 
Artekalea 6 - Durango

Balenciaga 
Ezkurdi plaza 8 - Durango

Campillo 
Montevideo etorb. 24 - Durango

Bartolome 
Gabiola 2 - Berriz

Larrañaga-Balentziaga  
Berrio-Otxoa 6 - Elorrio

Eguren, Isabel 
Trañabarren 15 - Abadiño

Iruarrizaga, Karmele 
San Miguel 15 - Zornotza

09:00-14:00
Irigoien 
Bixente Kapanaga 3 - Iurreta

09:00-22:00
Sanchez, Miren Itziar 
Urbitarte poligonoa, 4 P8, Abadiño
Sarasketa, Diego 
Luis Urrengoetxea 5 - Zornotza

DOMEKA, 4 
09:00-09:00
Unamunzaga 
Muruetatorre 2C - Durango
Melero, Rosa Mari 
San Pedro 31 - Zornotza

09:00-22:00
Sarasketa, Diego 
Luis Urrengoetxea 5 - Zornotza

ASTELEHENA, 5 
09:00-09:00
Bazan Diaz 
Uribarri 5 - Durango

Sarasketa, Diego 
Luis Urrengoetxea 5 - Zornotza

09:00-22:00

Sanchez, Miren Itziar 
Urbitarte poligonoa, 4 P8, Abadiño

Iruarrizaga, Karmele 
San Miguel 15 - Zornotza

MARTITZENA, 6 
09:00-09:00

Mugica 
Andra Maria 9 - Durango

Sarasketa, Diego 
Luis Urrengoetxea 5 - Zornotza

09:00-22:00

Sanchez, Miren Itziar 
Urbitarte poligonoa, 4 P8, Abadiño

Iruarrizaga, Karmele 
San Miguel 15 - Zornotza

EGUAZTENA, 7 
09:00-09:00

Irigoien 
Bixente Kapanaga 3 - Iurreta

Sarasketa, Diego 
Luis Urrengoetxea 5 - Zornotza

09:00-22:00

Sanchez, Miren Itziar 
Urbitarte poligonoa, 4 P8, Abadiño

Iruarrizaga, Karmele 
San Miguel 15 - Zornotza

EGUENA, 8 
09:00-09:00

Gaztelumendi 
J.A. Abasolo 2 - Durango

Sarasketa, Diego 
Luis Urrengoetxea 5 - Zornotza

Hamabostean behin jasotako zorion-agurren artean tarta 
batzotz egingo dugu. Zozketan parte hartzeko bidali 

kontakturako datuak zorion agurrarekin batera.

zorionak@anboto.org 
eguazteneko 14:00ak arteko epeaZORION AGURRAK

Ermodo, 11  DURANGO 
Tel.: 946 201 663 

gozatudurango@gmail.com
Gozatu Gozotegia

  Konturatu gabe amatxok 
beste urte bat bete du. 
Zorionak etxekoen partez eta 
musu haundi bat! Marko, 
Maddi eta aita.

  Zorionak, Irantzu, zure 
urtebetetzean. Musu handi 
bat Oier, zure senarraren eta 
gurasoen partez.

  Gure txikiak, Arratek, 6 
urte betetzen ditu zapatuan. 
Zorionak, maitea!

  Zorionak, Araia, zure lehen 
urtebetetzean. Mosu potolo 
bat etxeko txikiari familia 
guztiaren eta bereziki 
Julenen partez!

  Datorren ekainaren 8an 
Abadiñoko Aretxen urtegune 
danez, Zorixonak txapeldun!

  Hemen dago Leo handia, 
master cheferako prestatzen. 
Ondo pasa eguna. Zorionak.

ESKELA

Maritxu Ruiz Molina

Ilundu zaizkigu ikastolako harmailak,  
baina Mugarra gaina argituko du izar berriak. 

Kurutziaga ikastolako 6.mailako familiak

Euskalburro,  
euskal asto astronauta
Albiste faltsuak zabaltzeko bide 
nagusiak hiru dira gaur egun: 
Google, Facebook eta Whatsapp. 
Ez dugu asko aztertu behar gure 
patrikako telefonoan ohar gisa 
bidali diguten abisu edo berri 
susmagarriren bat aurkitzeko. 
Horren adibidea da apirilean 
aho zabalik utzi gintuen berri 
bat. Nonbait 2018ko urtarrilean 
agentzia batek misio bat abian 
jarriko zuen “Euskalburro bat 
espaziora” bidaliz. Berri-agen-
tzia batek zabaldu zuen albistea 
teletipoz, eta hainbat hedabidek 
hedatu zuten. 

Egia esan, berriak ez zuen 
argitzen Enkarterriko astoa 
edota Piriniar astoa izango zen 
astronauta. Lehen hutsune sus-
magarria! Hala ere, labelekoa 
izango zen, “euskalburroa” 
baitzen. Sarean algarak sorta-
razi ondoren, komunikabideek 
albisteak desagertarazi zituzten 
ordu batzuetara. Haien beka-
tu beniala albistearen iturria 
eta informazioa ez egiaztatzea, 
bekatu gordina albiste faltsua 
hedatzea hartu bezala. 

Honako bekatuak konfesatze-
ra joan beharrean gaude gu ere. 
Ikerketek ondorioztatu dutenez, 
erraz sinesten eta zabaltzen bai-
titugu ustelak diren kontuak, 
batez ere Facebook bidez ezagu-
tzen ditugunak. 

Facebook zentzu gabeko al-
bisteen oihartzun kutxa da. 
Biralak bihurtzen ditugu la-
gun, ezagun eta jarraitzen ditu-
gun komunikabideek bidalita-
ko bideo eta kontakizun ugari 
“gustuko” ditugula adieraziz 
eta zabalduz. Zenbat eta “like” 
gehiago eduki jasotako horrek 
bizkorrago zabaltzen dugu edu-
kia sorburua eta edukia bera 
aztertu barik. Gaitasun kritikoa 
lotan omen dugu. Finean, horre-
lakoekin, bakoitzak bere astoari 
arre esaten dio. Noiz esango 
diogu iso?

 AKUILUA  Aitziber Basauri
Ia 40 urte egin ditu lan medi-
ku lez Joseanek Mallabian. 25 
urtegaz etorri zen lanera, eta 
17 urtean bizi izan zen bertan, 
Durangora joan arte. Athletic 
zale amorratua, Bilbon bizi da 
orain. Omenaldia egingo dio-
te etzi, Kultur Hamabostaldia-
ren barruan egingo den Neka-
zaritza eta Artisautza Azokan.

Gogoan duzu lehen eguna?
Bai, lankide bategaz etorri nin-
tzen. Mallabia non zegoen ere 
ez nekien. Alkatearengatik gal-
detu behar nuela, hori baino ez 
nekien. Baserrira joan gintzaiz-
kion bila, Ermuako medikua-
gaz. Aurretik, Mallabiko medi-
kua zena, egun batetik bestera, 
ezer esan barik joan zen.

Haren ordez sartu zinen?
Bai, orduan zapatutik zapatura 
pasatzen nuen kontsulta, egu-
nez eta gauez jarduten nuen. 
Igandeetan ez zegoen kontsul-
tarik, baina han egoten nin-
tzen. Hamaika urte egin ni-
tuen horrela. Gero, ordutegi 
finkoa jarri zidaten, eta larrial-
diak Ermuan artatzen zituz-
ten. 1992an, berriz, Osakidetza-
ko Lehen Mailako Arretan sar-
tu nintzen. Ermuan guardiak 
ere egiten nituen, Etengabeko 
Arreta Gunean (EAG).

Gogoan duzu lehen gaixoa? 
Ez. Azkena gogoratzen dut (ba-
rrez). Itsu-itsuan etorri nintzela 
dut gogoan. Pediatra lana egin 
behar nuen, Gurutzeta ospita-
lean. Haurdun zeudenak sei hi-
labeteko egon artean artatzen 
saiatu behar nuen. Abaderik 
ba ote zegoen galdetu nuen, me-

za ematen ere ikusten nuen-eta 
neure burua (barrez).

Denetarik egin duzu...
Sasoi batean, bai.  Gero, espe-
zialistarengana joateko, Du-
rangora joan behar genuen, ha-
rik eta Gipuzkoara bideratu 
gintuzten arte. Orain, Mendaro 
da gure erreferentziako ospi-
talea; Donostia ere bai.

Atzera begiratuta, ze-
gaz geratzen zara?
Mallabiko jendeagaz.

Urteotan hainbat pa-
sarte biziko zenituen..
Piloa. Baina neuretzat 
gordetzen ditut (barrez).

Mediku izatera, eta bizitze-
ra ere etorri zinen.
Udaletxe alboan zegoen me-
diku etxean bizi nintzen, eta 
han egiten nuen lan—orain 
udaletxea da—. Beste alboan 
udaleko idazkariarena ze-
goen. 

Aldaketa handiak izan dira 
urte hauetan?
Bai. Antolaketari dagokiona 
lehena. Osakidetza sortuta, 
dena aldatu zen. Kontsulta-
tegiak, anbulatorioak... sor-
tu ziren. Aurretik ez ziren 
existitzen. Herriko mediku 
edo mediku titularrak ginen, 
Madrilen menpekoak.

Arriskuen aurrean bakarrik?
Bai, askotan. Erreferentziaz-
ko ospitalea Gurutzeta 
zenean, ondo baino ho-
beto pentsatu behar 
zen gaixoa hara bi-
deratu ala ez. Zaila 

izaten zen, bai! Euban zegoen 
Gurutze Gorriko postura dei-
tu behar nuen. Handik etortzen 
ziren gaixoaren bila, gero Gu-
rutzetara eramateko. Hori ez 
da horren antzinakoa. 40 urte-
tik hona aurrerapauso handiak 
eman dira; arin, gainera.

Omenaldia egingo dizute. 
Herrian maite izan zaituzte?

Baietz uste dut! Oso atsegi-
na da. Ermuako lankideek 
ere egin zidaten. Kontsul-
tategira  etorri ziren. Au-
rreskua egin zidaten, eta 
plaka bat eta txapel bat 
eman zizkidaten. Gero 
triki-poteoa eta bazkaria 
izan genituen.

Sasoi batean pertsona ga-
rrantzisua zen medikua?

Etorri nintzenean esaten zen 
medikua, abadea eta maisua zi-
rela herriaren jabe. Ez zitzai-
dan horrelakorik gertatu! 

Nolakoak gara gaixoak ?
Denetarik dago. Askori gerta-
tzen zaio esandako ezer ez uler-
tzea; denari bai esaten diote. 
Nagusiak dira gehienetan, eta 
senideren bategaz datoz asko. 
Beldurragaz etortzen dira. Nor-
mala da medikuarengana joa-
tean beldurra sentitzea, litekee-
na da medikuok izatea beldur 
gehien. Dena den, gazte ikusten 
ninduten; azken 45 urtean ez 
zuten horren mediku gazterik 
izan; mesfidantza sortzen zuen. 

Medikua abadea lakoa da?
Baliteke abadeak baino gehia-
go konfesatzea. Medikuaren-
gana derrigorrez goaz, abadea-
rengana debozioz.

Josean Bollegui Losa | Mallabiko medikua izan da 40 urtean | Sondika, 1952

“Gazte ikusten ninduten; azken 45 urtean 
ez zuten horren mediku gazterik izan”

Ia 40 urtean Mallabiko medikua izandakoari omenaldia egingo diote Mallabian, domekan


